
Ҫул ҫинче

Ирхине. Хӗвел тухса сарӑлсанах ҫичҫӗр ҫитмӗл тӗс-  
лӗ ҫеҫке-ҫулҫӑ ҫинче симӗсӗн-кӑвакӑн, хакла ахах- 
мерчен пӗрчисем пек йӑлтӑртатса курӑнакан сывлӑм 
шӑрҫисем куҫсене ачашлаҫҫӗ. Хӗвел тухнипе пӗрлех  
чечексем те хӑйсен куҫӗсене ытларах чарса савӑнӑҫлӑн 
пӑхма тытӑнаҫҫӗ. Сатри вӗҫен кайӑксен концерчӗ уҫҫӑн  
та илемлӗрех йанӑрама тытӑнат; кӳлӗ хӗрринче карӑш 
картлатни, вӑрман хӗрринче куккук куклани, йал йенче 
автансем шарлатса авӑтни, аслӑ улӑха шӑрҫа пек са- 
паланса тухакан кӗтӳри вьыьӑх сассисем, тата ытти пӗ- 
тӗм чӗрӗ-чун сасси те пӗрлеш се пӗр сасӑ пулса кайни- 
пе, нотӑсемсӗрех темле ҫимфонилӗ сумлӑ музӑк йанӑ- 
ранӑ пек туйӑнат. Ку йанӑрав— итлесе тӑранма ҫук 
канлӗ, хаваслӑ. Ку сасӑсем ҫамрӑклантараҫҫӗ чӗрене, 
ҫӗклентереҫҫӗ чуна, пурӑнас килтереҫҫӗ пурнӑҫа. Ч ӗре  
паттӑрланат. Ҫакӑн пек вӑхӑтра пӗтӗм ҫӗршыва ыта- 
лас килет вара. Ҫакӑн пек пуҫланат ҫӗнӗ кун.

Канаш станци чылай айакка, хыҫа тӑрса йулнӑ. Пу- 
йӑс сӑрта хирӗҫ хулленрех, васкамасӑр, чух хашлатса 
улӑхат. Унӑн йышлӑ кустӑрмисем вӗҫсӗр вӑрӑм чукун 
рел>сӑсем тӑрӑх илемлӗ кӗвӗ каласа пыраҫҫҫ. Халиччен 
пуйӑс ҫине ларман ҫынна вӑл кӗвӗ тата илемлӗрех 
илтӗнет.

Уҫӑ чӳречерен вакун ӑшне вӗҫсе кӗнӗ сарӑ лӗпӗш, 
иккӗмӗш ӗретри полкӑ ҫинче ҫывӑракан Праскийӗн 
пиҫсе ҫитнӗ панулми пек пичӗ ҫине ларчӗ те, хӑйӗн  
ҫепӗҫ урисемпе ӑна кӑшт кӑтӑклантарчӗ. Праски, ӑйхи

иртме пуҫланипе, канлӗн анасларӗ. Шуйханнӑ лӗпӗш  
тепӗр питҫӑмарти ҫине куҫса ларчӗ. Вӑл хӑйӗн сарӑ 
та ҫемҫе ҫуначӗсемне вӑранакан хӗре питӗнчен ик-ви- 
ҫӗ хут лӑпкаса ачашларӗ. Праски матур аллисемпе хӑ- 
вӑрт хупларӗ лӗпӗше.

—  Ах, йепле есӗ кӑтӑкласа ҫӳреме вӗреннӗ... Лек- 
рӗн-и!— терӗ вӑл ҫемҫе сассипе, сарӑ лӗпӗше пӳрни вӗ- 
ҫӗсем пе тытса илсе. Вара айӑпсӑр „чуна“ вакун чӳречин- 
чен кӑларса йачӗ.—Асту, кайӑксенчен сыхланса ҫӳре!—  
терӗ вӑл ӑна тулала кӑларса йанӑ чух. Лӗпӗш часах 
куҫран ҫухалачӗ.

П уйӑс вӗҫтерет малалах. Вакун кустӑрмисен илемлӗ 
кӗвви Праскийе те килӗшрӗ. Вӑл кӗвё ӑна колхозри ка;- 
сенче Ваҫили хуткупӑспа вьыракан кӗвӗ пекех туйӑнат.

Акӑ пуйӑс вӑрман хӗрринеле тухса пырат. Ак, тинӗс 
пек хумханса ларакан шӑркана ларнӑ ыраш пусси. Кӑ- 
ҫалхи ырашӑн хӑмӑлӗ— хӑмӑш пек, пучахӗ—чакан пек, 
тӗшши— пӑрҫа пек пуласси паллах; ак талкӑшӗпех йем- 
йешӗл пустав сарса _пӑрахнӑ йевӗр ҫуртри; ав ле- 
ре, инҫех мар, йал. Йал тулашӗнче казармӑсем пек 
вӗр-ҫӗнӗ вӑрӑм ҫуртсем тӑсӑлса лараҫҫӗ. ГТӗр ҫурчӗ 
ҫинче ҫӳлӗ мачтӑсем. Ку— колхоз клубӗ йе правлени 
пулас; ак, пӗр ушкӑн Праски пекех ҫитӗннӗ хӗрсем. 
Вӗсем ирех тӑмрасемпе хаваслӑ йурӑсем йурласа пы- 
раҫҫӗ: чашкӑрса пыракан пуйӑса шурӑ тутӑрсемпе сӗл- 
тесе ӑсатаҫҫӗ. Вӗсем ҫум ҫумлама кайакансем. Ак, хӗр- 
сен пуҫӗ тӗлӗнче пӗр тӑри: „ӗҫле-ӗҫле ҫи, ӗҫле-ӗҫле 
ҫи!“— тесе сывлӑшра пӗтӗрӗнет; ак, гелефон пралукӗ- 
сем ҫинче пӗр ушкӑн чӗкеҫ, вӗсем— хал> ҫеҫ йурласа 
пыракан хӗрсем пек чӗвӗлтетсе йурласа лараҫҫӗ.

Пурнӑҫ! Пӗтӗм пурнӑҫ картинланса курӑнат вакун 
чӳречинчен.

—  Ех, ӑванҫке, пит те аван капла, йарӑнса пыракан 
пуйӑс чӳречисенчен чӗрӗлекен тӗнче илемлӗ ҫине пӑх- 
са пыма! Ех, анненеччӗ... аннене ҫакӑн пек ҫӳреттер- 
се кӑтартасчӗ манӑн пӗрре. Курман вӗт вӑл мӗскӗн...—  
терӗ те Праски тарӑн шухӑша карӗ.

—  Вӑл, вӗт, ӗмӗрне те г.итӗ тумтир тӑхӑнса курман, 
шавах пуйансем патӗнче ӗҫленӗ,— куҫҫулӗсӗр ҫӑкӑр ҫи-

йеймен. Хӗлле пулсан, ирхи куна каҫченех чӑпта ҫап- 
иӑ; ҫула пулсан— пуйансенне тырӑ вырса ҫӳренё; ҫӑ- 
варнисем иртсен, ытти хӗрсем йӗтӗн пирӗ тёртнӗ, 
унӑн амӑшӗ чӑпта ҫапса ларнӑ...

Ӑратлӑ сысна пек мӑнтӑрланнӑ пуйан Селевер арӑ- 
мӗн хура ҫӗлен сӑнниле аскӑн чӗлхи, ӑна киревсӗр, на- 
мӑслӑ сӑмахсемпе каса-каса татнӑ, йӑвӑр ӗҫе туйа айӗн- 
че ӗҫлеттернӗ. Ҫапла иртнӗ Праски амӑшӗн хӗр ӗмё- 
рӗ. Арӑм пулсассӑн та унӑн пурнӑҫӗ йусанман. Ҫап- 
л ах ҫитмен пурнӑҫ пынӑ ун амӑшӗн. Чухӑн ҫын нуши 
хӑйӗнчен те малта-мӗн! Праски ашшӗн пур пек пурлӑ- 
хӗ те: мунча пек пӗчёк пӳрт, пӗр ӗмӗре йахӑн ларнӑ 
кив арпалӑх манерлӗ кӗлечӗ, тата виҫӗ хӑлаҫлӑ вӑрӑм 
пуши анчах пулнӑ. Унӑн пур савӑнӑҫӗ те ҫутӑ хӗвел- 
ре ҫеҫ пулнӑ. Хӗвел ӑна шӑнсассӑн— ӑшӑтнӑ, йӗпен- 
сессӗн типӗтнӗ, хурлансассӑн— кӑмӑлне уҫнӑ.

Праскихӑй мӗнле ҫуралнине пӗлмест ӗнтӗ. Ашшӗ-амӑ- 
ш ӗ ӑна калама ҫук йуратнӑ. Акӑ ун ача чухнехи кунӗ- 
сем: вӑл хӑйсен пӗчёк пӳрчӗн пахча йенчи тӑпра ҫин- 
че „теттесемяе" выл^аса ларат. Унӑн умӗнче шӑрпӑк 
коробкисем, ҫӗтӗк-ҫатӑк тутӑр татӑкӗсем, пылчӑклӑ пу- 
канесем. Урам йенне тухса выл^асан, кӳршӗри пуйан 
Макар хӗрӗсем ҫӳҫрен тӑпаласа йе „теттисене" вӑрласа 
кайасран хӑрат Праски. Акӑ ӑна амӑшӗ: — Праҫук, ҫу- 
лӑ пӑтӑ ҫиме кӗр!— тесе чӗнет кантӑкран. Анчах пӳр- 
те кӗрсен, ҫулӑ пӑтӑ мар, хӗреснамӗш кӳрсе панӑ ҫё- 
ве шывӗ анчах-мӗн! Сӗт-турӑх сайра ҫинӗ вӑл ача чух. 
Праҫукшӑн ҫӗве шывӗ те сёткенлё апат пулнӑ. Кайа- 
рахпа, Праҫукӑн ашшӗ вилсе кайат. ,

— Ах, асапҫке аттесӗр ӳсме,— тесе илет Праски. Ун 
ашшӗне чӑпта хуҫи Селеверӗн ӑйӑрӗ, утӑ пама кӗрсен, 
урипе кукалесе касса пӑрахнӑ... Праски аван астӑват: 
унӑн ашшӗ хӗл кунӗсенче йаланах Селевер патӗнче ӗҫ- 
ленӗ, ҫула пулсан— кӗтӳ кӗтнӗ.

Праски вӑрӑммӑн сывласа илчӗ.
Иртнӗ кунсем. Иртнӗ чылай ҫулсем. Праски хӑй аш- 

шӗ пуҫне вӑхӑтсӑр ҫинӗ Селевер патӗнчех пурӑннӑ, 
ҫавӑнтах пулнӑ ун амӑшӗ те. Вӗсем амӑшӗпе иккӗшӗ 
Селеверӗн путексемпе пӑрусем хупакан лупас айӗнчи

мунча пек пӳртӗнче пурӑннӑ. Ашшӗ вилсен, вӗсем хӗл  
сунӗсенче хӑйсен пӗчӗк пӳртне кайса та^курайман. Вӗ- 
кен чухӑн кил-ҫуртне кӗрт шӑлса лартнӑ, хутма вутӑ 
ҫа пулман.

Селевер патӗнче чухӑнсем вӑхӑчӗпе ҫур йала йахӑн 
ӗҫленӗ. Праски те унтах „йӗп ачинчен" „курӑс ачине“ 
титет. Амӑшӗпе иккӗшӗ те чӑпта ӗҫӗнчех вӗсем, Ун 
амӑшне час-часах хуҫа арӑмӗ мунчана илсе кайса,^ хӑ- 
йӗн хуп сарнӑ ҫара ҫуна сарлакӑш ҫурӑмне ҫума сӗнет. 
Праски амӑшӗ итлемесӗр тӑма пултарайман. Апла ту- 
масан ҫӑкӑр пулман. Ылханлӑ саманара пёчӗк Праҫук- 
па ун амӑшӗ пеккисемшӗн типӗ ҫӑкӑра тӑвар пуҫса 
ҫийесси те вӗри куҫҫулесӗр пулман. Вӗсен пеккисем  
сахал мар пулнӑ ун чухне.

Ытла та хӗн пулнӑ ,ҫав ӗлӗк кулак патӗнче чӑпта 
ҫапса пурӑнакансен пурнӑҫӗ... Кашни кунах ирхи шу- 
рӑмпуҫле тытӑнса ҫуркаҫ вӑхӑтчен мунчала тусанне 
ҫӑтса ларсан та, темён пек чун татса ӗҫлесен те, вы- 
ҫӑлӑ-тутӑлӑ ҫеҫ пурӑннӑ... Хал) акӑ... хал,, ертелте ӗҫле- 
нӗ чух, ирӗклӗн ӗҫлетӗн, укҫине лайӑх тӳтеҫҫӗ. Ҫит- 
меннине тата лайӑх та матур ӗҫлекенсене тӗнче кур- 
са ҫӳреме йараҫҫӗ... Екскурҫҫи теҫҫӗ. Таҫта ҫитсе ку» 
ратпӑр ӗнтӗ,— шухӑш ласа илчӗ Праски.

Пуйӑс ыткӑннӑҫемӗн ыткӑнат малала. Вакун чӳре- 
чинчен пӑхса пыракан тарӑн шухӑшлӑ Праски куҫӗ 
умӗнчен паҫӑрхи пекех— аслӑ ыраш пусси тинӗсӗ, тал- 
кӑшпех си п -си м ӗс  те йем-йешёл пустав сарнӑ пек 
ҫуртри уйё, колхозлӑ йалсемпе вӗсен чечекри сачӗ- 
сем, шур тутӑр сӗлтесе ӑсатакан хаваслӑ ҫамрӑксем  
вӗлтлетсе йулаҫҫӗ. Акӑ, ӑнсӑртран, Праски пӗр чикӗ 
йупи ҫийӗнче ҫерҫи хурчӑки путенене тӑпӑлтарса*лар- 
нине асӑрхарӗ.— Ах, шелҫке, шел ӑна!.. Путене вӗт 
хурт-кӑпш анка пуҫтарат, а хурчӑки?.. А хурчӑки?..

—  Кшуй, кшуй!— терӗ вӑл чӳрече витӗр.
—  Мӗн ее, хӗрӗм, те чӑхӑсем хӑвалан?— терӗ пӗрле 

ларса пыракан Таниле Микулайӗ, чылайах ҫулланнӑ ватӑ 
чӑптаҫӑ.

— Ҫук. Ҫерҫи хурчӑки путенене тытнӑ та...
— Усал вӗҫен кайӑк вӑл хурчӑка таврашӗ. Пӗлтӗр

ҫапла, 7— 8 чӑхха, самай хӗрсе ҫӑмарта тӑваканнисе- 
н ех  тытса пӗтерчӗ.

—  Микулай пичче, хурчӑка тенӗрен, ҫав „Хурчӑка 
Мӗтрик* ҫинчен калакан халлапа каласа парӑр-ха, 
ахал) ларса пыриччен... Еп ҫав халлапа тахҫанах ҫыр- 
са илесшӗн те, нимпе те тӳрӗ килмест,— сӑмах ҫумне 
.хутшӑнчӗ Лавренти, Праскипе Микулай ертелӗсенче- 
нех тепри.

—  Ҫырсан чӑнах та аван пулмала вӑл. Чӑн пулнӑ 
теҫҫӗ ӑна,—хушса хучӗ ҫӳлти полкӑ ҫинченех, унта 
еыртса пыракан Йарки Ваҫилийӗ.

—  Ӗнтӗ, чӑнӗ-суйи паллах мар та, калаҫаҫҫӗ ҫав ун 
ҫинчен. Ҫакӑн пек пулнӑ ун историйӗ,—терӗ Микулай 
ничче хӑй калавне пуҫласа йарса:

—  Хамӑр йалтан инҫех мар, леш Ҫӗнир шывӗ йен- 
аеле пӗр „Йуман кӳлли* йатлӑ кӳлӗ пур вӗт-ха? Ҫав 
кулӗ типнӗҫемӗн типсе пынӑ. Ӗлӗк авал ҫав кӳлӗ тав- 
ра етем пуҫ чикме ҫук чӑтлӑх хура вӑрман кашласа 
ларнӑ. Вӑхӑтпа вӑл вӑрман варри темиҫе мӗлйун хура  
ҫӗлен пӗр харӑс шӑхӑрнӑ пек, йе аскӑн арҫури ушкӑ- 
нӗ тискеррӗн ҫуйӑхнӑ йевӗр ҫуйӑхса ашкӑннӑ. Вӑл кӳл- 
лӗн тарӑнӑшне никам та пӗлмен, виҫме те май пулман, 
Пӗрре ҫапла, ҫакӑнта темиҫе ӗмӗр хушши вӑрман хуҫи  
пулса лартнӑ ватӑ йумана уйар аҫа ҫапат те, пушар 
сиксе тухат... Темиҫе ерне хушши тӑсӑлнӑ урӑм-сурӑм 
пушарпа пӗтӗм вӑрман сайралса йулат. Уйар ҫанталӑк 
пулнӑ пулас. Ҫавӑн хыҫҫӑн, вӑхӑт нумай-и, сахал-и 
иртнӗ вара, пирӗн пулас йал вырӑнне пӗр ачалӑ арӑм 
пырса вырнаҫат. Вӑл арӑмӑн тӑван ывӑлне пӗр ачзсӑр  
улпут илсе кайнӑ пулнӑ, тет. Вара вӑл, улпутӑн ача 
пӑхакан хӗрарӑм тарҫипе пӗр каварлӑ пулса, лешин 
урлӑ— усрав ача арман пӗвине путнӑ тенӗ сӑмах сар- 
нӑ та, ачине илсе пирӗн ҫӗршыва тарса ӳкнӗ, тет. 
Ывӑлӗ „Мӗтрик“ йатлӑ пулнӑ. Мӗтрик 17 ҫула ҫитсен, 
укҫине ӑҫтан тупнине калама пултараймастӑп, ҫичӗ пӳ- 
лӗмлӗ пысӑк ампар тата пӗчӗкрех пӳрт туса лартнӑ. 
Шутласан халлап пек те, авалтан йулнӑ сӑмаха ҫеҫ 
калатӑп сире. Ҫав Мӗтрик пӗрре, паҫӑр асӑннӑ „Иуман 
кӳлли“ хӗрринчен 7 ҫулхи хӗрача тупнӑ, тет. Тупнӑ

хӗр ашшӗ-амӑш ӑҫтине те, вӗсем мӗн йатлине те пӗл- 
мен тата хӑй йатне те астуман. Мӗтрик ӑна, килне ил- 
се таврӑнса, „Кӗлпустан11 тесе йат парат. Тӗне кӗмен 
чӑвашсем хушшинче „Кӗлпустан“ тенӗ йатсем чылайч- 
чен ҫӳренӗ. Ҫулсем иртнӗҫем иртсе пынӑ. Ҫав Кӗлпус- 
тан, 17 ҫула ҫитсен, Мӗтрикӗн кӗҫӗн арӑмӗ пулат. Ӑна 
вӑл ҫиччӗмӗш арӑмӗ вырӑнне шутланӑ. Унӑн ҫичӗ 
пӳлӗмлӗ кӗлетӗнче 7 арӑм пурӑннӑ, кашни арӑмӗн пӳ- 
лӗмӗнче пӗрер саламат ҫакӑнса тӑнӑ имӗш. Хӑшӗ айӑп- 
ланат пурнӑҫра, вара, ҫав айӑпа кура, Мӗтрик арӑ- 
мӗсене саламатпа вӗтеленӗ ҫурӑмраи...

Анчах ҫапах та, кӗҫӗн арӑмӗ упӑшкине парӑнман. 
Мӗтрик кӗҫӗн арӑмӗн ури тупанне йӗп ҫапнӑ, хӑш 
чухне леш ҫапах та ним пулман пек ташланӑ. Ех, 
мӗншӗн еп кӗнеке ҫыракан пулман-ши? Тем ҫырнӑ пу- 
лӑттӑм ҫав истори ҫинчен. Вӗренмен ҫав. Вӗренме те  
май пулман пире...

— ... П ӗрре ҫапла, ҫимӗк умӗн, лӑпкӑ тӳлек ир, пӗтӗм  
чӗрчун хаваслӑхпа вӑраннӑ вӑхӑтра, Мӗтрик чӗркӗмӗл 
пек тӑрӑ, сиксе йухакан ҫӑл кутӗнче ҫӑвӑнса ларнӑ. 
Ҫӑвӑннӑ чухне вӑл хӑйӗн кёҫӗн арӑмӗ пынине те асӑр- 
хайман. Ҫын ҫунатне ҫын курма йураман имӗш. Вара 
вӑл ывӑннӑ кӑвакарчӑн пек, пӗчёк ҫуначӗсене ластӑрах 
сарса ӳкнӗ те, урӑх тӑрайман. Йерипен лӑпах хупнӑ 
вӑл хурчӑкала куҫӗсене. Ҫав вӑхӑтра ҫав таврари пӗ- 
тӗм вӗҫен кайӑксем хурлӑхлӑ йурӑ йурласа йанӑ. Пӗ- 
тӗм тискер кайӑксем тискер сасӑпа хайаррӑн уласа 
йанӑ имёш. Ҫакӑн пек иртнӗ вара „Хурчӑка Мӗтрик“ 
ӗмӗрӗ. Тӗлёнмеле!.. Виҫ-Пӳртсем шавах аса илсе йу- 
махлаҫҫӗ вара ҫак аваллӑхран йулнӑ халлапа.

Ну, мӗн тӑвӑр есӗр? Кайран хӑй те пуҫне ҫийет 
Кӗллустан. Ҫав тери йуратнӑ вӑл упӑшкине, тата ҫав 
тери курайман. Упӑшки вилсенех, ҫав „Йуман кӳлли*1 
хӗррине пырса, паҫӑр асӑннӑ уйар аҫа ҫапнӑ йуман 
тӗлёнче шӑтса ӳснӗ ҫамрӑк йуманран ҫакӑнат. Ҫавӑн- 
тан вара тӗпсӗр кӳлӗ те „Йуман кӳлли“ текен йат 
илет.

Чӑннипе, ҫунатлӑ пулман пул> те ӗнтӗ ҫав Мӗтрик, 
халӑх халлапӗ ҫапла калат. Каскалас ӗҫе питӗ йуратнӑ

вӑл, темиҫе кирлӗ-кирлӗмарсем шутласа кӑларнӑ. Кӗҫӗн 
алӑк пысӑкӗш ҫунатсем туса, кӗлетсем ҫинчен сикетчӗ, 
тет, имӗш. Вара ӑна „Хурчӑка Мӗтрик“ тесе, киревсӗр 
ӗҫсем  тӑвакан ҫын вырӑнне шутлама тытӑнаҫҫӗ. Ун 
чухне йароплансем пулман вӗт. Сывлӑшра вӗҫессе те  
шутламан, ун ҫинчен шухӑшлама та хӑранӑ. Астӑва- 
тӑр-и, йепле епӗ пӗлтӗр акатуйӗнче хам та хурчӑка 
пекех улӑхса кайрӑм? Ҫавӑн чух пӗтӗмпе пёр 50 ҫул 
таран ҫамрӑкланнӑн туйӑнчӗ... Е-е, кам шутланӑ хал^хи 
ырлӑха курасса? Вӑхӑт иртет вӗт. Вара, пурӑна киле, 
йал та пысӑклана пуҫланӑ... Хурчӑка Мӗтрикӗн темиҫе 
сыпӑкри тӑхӑмӗ тетчӗҫ Сӑрмакай луйана. Вӑл паҫӑр 
асӑннӑ „Йуман кӳллине1* лаках курӑс тултарса мунчала 
тӑватчӗ. „Ман асатте кӳлли ку, .ман кӳлӗ“—тесе пӗр 
ҫынна та йахӑнне те йамасчӗ кӳлӗ патне. Куштансем 
ун майлӑ пулнӑ ӗнтё, йалти йатлӑ ҫын вӗт, мён тӑвӑн 
ес? Ерех тӗачене тытнӑ унчухне. Ҫавӑн патӗнче „хы- 
рӑм тӑрантрӑм“ епӗ ҫур ёмер. Ҫӗрӗк-кунӗн йытӑ пек 
ӗҫлеттеретчӗ. Ҫур ӗмӗр иртре ун чӑптине ҫапсах...

...Револ^уци хыҫҫӑн, шалҫи тулчӗ вара Сӑрмакайӑн. 
Хӗрлисем йала пырсан, револ,уцийе хирӗҫ тӑнӑшӑн, 
пуппа иккӗшне илсе кайрӗҫ те... те ҫӗре, те ҫӳле хучӗҫ, 

ҫук ҫавӑнтан вара. Ҫав вӑхӑтсенче ун „аслашшё кӳл- 
л и “ тавра хал>хи пек йешӗл пурҫӑн тӗслӗ йем-йешӗл  
хӑмӑш та лӑпкӑ ҫилпе чӑшӑлтатса лармастчӗ. Лутра  
сарӑ хӑйах та шапа лӑйми анчахчӗ. Халӗ хӑвӑр та пё- 
летёр—унӑн тавра сат, ҫӗнӗ сат. Ҫавӑнтах колхозӑн  
кирпӗч савӑчӗ сарӑлса ларат. Ҫӗнӗ „Йуман кӳллинчен" 
тытнӑ пулӑсем те пит аван апат вара.

—  Ой, йой-йой, курнӑ ӗнтӗ, тӳснӗ! ХаЛ) сирӗн, ҫам- 
рӑксен пурнӑҫ-и вӑл?-— Рай! Пурнӑҫ мар, хаваслӑх ан- 
чах!..

Вот ҫапла, ачамсем, ҫапла... Пирӗн йалта тата тепӗр  
тӗлӗнмеле ҫын пурӑннӑ. А/ьи тесе чённӗ ӑна. Вӑл хӑ- 
йён сӗрме купӑсне сӗрсе йарсан, йӗрсе лара- 
кан—-кулса йама пултарнӑ; уксах—ура хуҫса таш- 
ланӑ, кулакан—йёрсе йама пултарнӑ, ӗрёхсе кайнӑ туй 
ӑйӑрсем— чарӑннӑ, ывӑннӑ лаш а—татах вунӑ ҫух-
рӑм чупнӑ теҫҫӗ,—тет Микулай старик.

И тлесе ларакансем пурте кулса йараҫҫӗ.
Микулай пичче халӑх чӗлхи ҫине авалран ҫырӑнса 

йулнӑ вӑрӑм роман сыпӑкӗсене пӗр кӗнекесӗрех, кӗс- 
кен каласа пачӗ. Ун кзлавӗ чылайӑшне тӗлӗнтерчӗ, 
хӑшне култарса та илчӗ вӑл.

Ҫамрӑксем Микулай пичче каланине хӑт хӑҫан та ырӑ 
кӑмӑлпа итлесе йышӑнаҫҫӗ. Вӑл- пуйӑс ҫинчи ҫамрӑк- 
семшӗн те чӑпта ҫапнӑ ҫӗрти пекех йуратнӑ аслӑ йул- 
таш.

Пуйӑс, ик-виҫӗ хут умлӑн-хыҫлӑн хытӑ кӑшкӑртса,. 
пӗчӗк вӑрмана витӗр ҫурса тухрӗ. Вӑл кӑшкӑрнине хи- 
рӗҫ таҫта айакра тепӗр пуйӑс кӑшкӑрнӑ пек туйӑнчӗ 
те лӑпланчӗ. П аровоз, васкамасӑр, мӑнкӑмӑллӑн сыв- 
ласа чашкӑрат. Ун трубинчен палкаса тухакан хӑ- 
мӑр-кӑвак тӗтӗм йӑванса, пӗтӗрӗнсе вӗҫсе ирӗк уйсем  
ҫийӗнче ирӗлет.

* *❖
Мускав инҫе йулмарӗ. Пуйӑс малала вӑркӑннипе пӗр- 

лех Мускавӗ хӑй те пуйӑса хирӗҫ шӑвӑнат.
— Эй, гражданин, ваш билет?— терӗ те кӑкӑрӗнчен 

кӑт! тӗкрӗ Лавренти паҫӑртанпах ҫывӑрса пыракан 
П етӗре. П етӗр тӑрса ларат те билет ыйтакан кондук- 
тӑра шыраса каллӗ-мал/ӗ пӑхкалат.

—  Мӗн ес ирхи тӑмаиа пек пӑхкалатӑн?.. А, хӑй ҫи- 
чӗ ҫухрӑмран лаша мӗн тӗслине уйӑрса илетӗп тесе  
мухтанат.

— Ха-ха-ха! Ну каларӗ те Гриша!
■ —  Кунта Шупашкар уйӗнче мар вӗт, Мускава ҫитет- 

пӗр,— тесе хурат Петӗр кулакансене хирӗҫ.
Вакун ҫинчи екскурсантсем пурте пӗр харӑссӑн ахӑл- 

татсах кулса йараҫҫӗ.
* **

Пуйӑс ҫине малтаьхи хут ларсан, вӑл хут кама та  
хумхатса тӗлӗнтерет. Праски, халиччен Шупашкарта 
ҫеҫ пулнӑ чӑптаҫӑ, ударницӑсен ҫлотне ҫеҫ автобуспа 
кайса курнӑскер, вӑрӑм ҫула малтанхи хут тухнӑ. Хад> 
ӗнтӗ вӑл куҫпа виҫме ҫук симӗс уй-хирсем урлӑ кайса.

ём ӗр йурпа витӗннӗ ҫӳтӗ тусемпе шӑрӑх йенчи нихҫан 
ҫулҫӑ тӑкман йешӗл вӑрмансем патне ҫитсе курма, 
темиҫе хулана курса паллашма екскурҫҫийе тухнӑ 
ударницӑ—чӑптаҫӑ.

Праски ҫитӗннӗ хӗр. Мӑшӑр кӑвак пурҫӑц^ лентӑпа 
йавса ҫивётленӗ ҫивӗтӗсем, тулли кӑкӑрне тӑп тытса 
тӑракан хура чӗнтӗрпе тытнӑ шурӑ саппунӗ, тата ҫы- 
пӑҫулӑ алӑпа тунӑ чӑваш тӗрилӗ сатин кӗпи— унӑн ки- 
лӗшӳлӗ пӳне тата ытларах илемлетеҫҫӗ. Кӑвак кӑва- 
■карчӑнӑн пек куҫӗсем, пиҫсе ҫитнё панулми пек сӑн- 
яичӗ йаланах уҫӑ кӑмӑллӑн йалкӑшаҫҫӗ. Трак районӗн- 
чи „Стрела" йатлӑ чӑпта ҫапакан ертел йатне илтсе- 
нех, куҫ умне тӳрех ҫак уҫӑ кӑмӑллӑ х ӗр —-Праски тух- 
са тӑрат. Вӑл иртнӗ ҫезонра та, Чӑваш республикӗ 
15 ҫул тултарнӑ йачӗпе пыракан производствӑлӑ похода  
хутшӑнсан, хӑйӗн планне 200 процент тултарса— 2150 
чӑпта тӗртме ӗлкӗрет. Праски хӑйтӗртсе тунӑ чӑпта пи- 
рӗн ҫӑмӑл промышлӗннӑҫра тавар тӗркисене чӗркемеле 
паха тарӑ пулса тӑнине, вӑл пулмасан, ун вырӑнне хак- 
лӑ пир авӑр йе ҫит^ӑ таврашӗ тивӗҫсӗр сайа кайасса та 
лайӑх ӑнланат. Ҫаванпа вӑл хӑйӗн ӗҫне пикенсе туса  
лырат.

Иртнӗ хӗлте Праскисен „Стрела“ ертелӗнче, ҫӗнӗрен  
лартнӑ маҫтӑрской ӗлкӗрейменнипе, чӑпта тӗртекен  
«бригадӑсем уйрӑм пӳрт-ҫуртсенчех ӗҫленӗ. Ҫавах та ӗҫ 
аптраман. Ҫитес ҫулта, маҫтӑрскойра ӗҫлеме тытӑнсан, 
„Стрела“ ертелре чӑпта ҫапас ӗҫ пушшех те пысӑк 
ӳсёмсемпе малала каймала.

Праскипе пӗрле екскурҫҫине тата тӑхӑр ҫын кайаҫҫӗ. 
Вӗсем пётӗмпе вуннӑн. Ҫак вунӑ ҫын хушшинче: Амур- 
цӗв Лавренти— Чӑвашкуд,промсойузра ӗҫлекен— екскур- 
сантсен пуҫӗ; Йаргейӗв (Йарки) Ваҫили, Таниле Мику- 
лайӗ— Ишлей районӗнчи „Алино“ промколхозран; Ки- 
,риле П етӗрӗ— Ҫӗрпӳ районӗнчен; Капитонӑвӑ Сацзка—  
Шупашкар районёнчи „Арӑслан“ йатлӑ ертелрен; Ива- 
нов Николай— Ишлей районӗнчи Вӑрманкас ертелӗнчен; 
Ҫтенке Елекҫейӗ— Ишлей районӗнчи Чаканар ертелӗн- 
«чен, тата виҫӗ ҫын Ишекпе Мамӑшри чӑпта ҫапакан 
дромколхозсенчен.

Ҫак вунӑ ҫын пурте чӑпта ӗҫне магур туса пыракак 
паллӑ ударниксем. Ҫавӑнпа та вӗсене Чӑвашкул^пром- 
сойуз пысӑк премипе парнелесе, инҫетри екскурҫҫийе— 
Кавказа кайса килмеле тунӑ. Ҫул майӗпе вӗсем, кайнӑ 
ч ух— Мускавра, таврӑннӑ чух— Сталингрздра чарӑнса 
тӑрса, вӑл хуласенчи паллӑ савӑтсемпе тата М ускаври  
ҫӗр айӗнчи чукун ҫулпе (метропа) паллашмала пулнӑ.

Ҫул ҫинче пирӗн чӑптаҫӑ екскурсантсем пурте пӗр  
ҫӗрлӗн пулса, вӑхӑта пӗр-пӗринпе савӑнӑҫлӑн калаҫса 
иртереҫҫӗ.

# %*
Пуйӑс йерипенӗн шӑвӑнса Мускавала пырса кӗрет. 

Чукун ҫулӗн икӗ йенӗпе те тӗрлӗ хапрӑк-савӑтсем са- 
рӑлса лараҫҫӗ. Вакун чӳречинчен пӑхмасӑр никамӑн та 
чун чӑтмаст. Темиҫе йуппе сарӑлса кайнӑ чукун ҫулӗсем  
тӑрӑх унта та кунта паровоз хашкани, вӗсем кӑшкӑ- 
рашни илтӗнет. Пуйӑссем кӗрлесе иртеҫҫӗ.

—  Акӑ Мускав! Вӑл куҫ умӗнче. Тахҫантанпах курас 
килнӗ аслӑ хула, хуласенӗн пуҫӗ—Мускав куҫ умне 
тухса тӑрсан, хӑйне халиччен курман ҫынна тӳрех ӑс- 
ран йарат, тӗлӗнтерет. Кӑкӑртан сиксе тухас пек так- 
латтарса тапат хаваслӑхпа ҫӗкленнӗ чӗре! Умра С овет  
столици— аслӑ Мускав...

Мускавра

Кам кӑна ҫук-ши Мускав хулин аслӑ, вокзалӗсенче? 
Кам ҫеҫ килсе кӗмест-ши ҫак вокзалсем урлӑ чаплӑ 
Мускава? Калама ҫук аслӑ ҫӗршывӑмӑрӑн тӗрлӗ кӗтес- 
синчен, ҫамрӑк пионерсенчен тытӑнса шуралнӑ старик- 
сене ҫитиччен, тӗрлӗ чӗлхелӗ халӑх ҫыннисем ҫак чаплӑ 
Мускавра,. ҫӗршыв чӗрине тӗрлӗрен ӗҫпе йе йурийех 
курма пуҫтарӑнаҫҫӗ. Инҫетри хёвелтухӑҫӗнчен, хӗвел- 
анӑҫӗнчен, пӑрлӑ ҫурҫӗртен, шӑрӑх кӑнтӑр ҫӗрӗсенчен  
куллен умлӑн та хыҫлӑн чашкӑрса пыракан пуйӑссемпе  
шутсӑр халӑх М ускава, йе Мускавран кайала таврӑ- 
нат.

Шавлат Мускав. Кӗрлет Мускав. Хуранри шыв вӗре-

нӗ пек вӗрет унӑн варри. Чаплӑ Муск&в, хӑватлӑ 
Мускав!

Мускав пӗтӗм ҫӗр чӑмӑрӗ ҫинчи пролетарисен— ӗҫ- 
ҫыннисен столици. Ҫавӑнпа та Мускава курасшӑн ҫӗ- 
рӗн пур пайӗнчи ӗҫхалӑхӗ те пӗтӗм чӗререн тӗмсӗлет. 
Ҫавӑнпа та „Мускав“ тенӗ сӑмах пӗтӗм ӗҫ етемлӗхӗн  
чёрине хаваслантарат, паттӑрлантарат. Анчах ҫак ху- 
шӑрах Мускав йачӗ чул чӗрелӗ йунӗҫевҫӗсене хайар- 
рӑн ҫӳҫентерет, тарӑхтарат, кӗвӗҫтерет, сехӗрлентерет.

Вокзал шавӗ хӑватлӑн йанӑрат хӑлхара. Кӑткӑ пек 
кӗшӗлтетекен тӗрлӗ чӗлхелӗ халӑх калаҫнипе пӗр-пӗрне 
сасӑ паракан паровозсен уҫӑ сассисем пӗр тӗвве пӗр- 
леш се кӗвӗленеҫҫӗ. Ытарма ҫук илемлӗ, анкарти пек 
аслӑ вокзал! Кам кӑна ҫук-ши ку вокзалра?

Пӗр самант хушши тёлӗнсе тӑнӑ хыҫҫӑн, пирӗн чӑп- 
таҫӑсем туриссемпе екскурсантсене кӗтсе илекен пӗр 
тараватлӑ ҫынпа Пӗрле, Мускав хулинеле тухрӗҫ.

Акӑ Мускав варри. Акӑ хӗрлӗ плошчӗт. Кремӗл. 
Унӑн пӗлӗтеле кармашакан башнин ылттӑн тӗслӗ тӑрри 
инҫетренех йӑлтӑртатса курӑнат. Ҫав башнӗ ҫинчи се- 
хет кашни каҫах, ҫурҫӗр тёлӗнче, 12 сехет ҫапсассӑн, 
яКоминтерн“ радиостанци урлӑ пӗтӗм ҫӗр чӑмӑркки 
тавра ҫӗнтерӳлӗ ,И нтернационал“ йуррине йанӑратат. 
Ҫав сехетех кашни ҫапмассерен пӗтӗм тӗнчери проле- 
тариле револ^уци тӗнчипех ҫӗнтересси ҫывхарнине пӗл- 
терет. Мӗншӗн тесен, вӑл реврл^уцийӗн тӗп штабӗ—  
Мускавра, Кремӗлре. Кремӗлпе йунашарах мавзолей. 
М авзолейре ӗмӗр вилми Ленин ӳчӗ.

Мускав. Унта ҫӑра пӗлӗт пек халӑх. Йӗпкӗн хура  
курӑнакан шӑнкӑрчӑ кӗтӗвӗ пек иртсе пӗтейми авто- 
мобилсем вӗркёшеҫҫӗ. 10— 12-шер хутлӑ ҫуртсем ҫине 
пӑхсан, картус та хывӑнса ӳкет. Илемлӗ туй ^кӳмисем 
пек трамвайсем сумлӑ шӑнкӑравӗсемпе йанӑратаҫҫӗ. 
Пёрре йарса пусатӑн-и, йе мӑшӑр куҫна^ хупса^ илетӗн-и, 
санӑн умӑнта кашни расах— ҫӗнӗ сӑн-сӑпат, ҫӗнӗ карти- 
нӑ уҫӑлса пырат.

Праскийе Мускавра пӗр ҫимесӗрех темиҫе кун пу- 
рӑнассӑн та туйӑнчӗ. Ҫапла тӗлӗннипе вӑл, ҫӗр айӗнчи 
Мускава анма мрамӑр пусмасем ҫине ҫитсе тӑнине

те асӑрхаймарӗ. Акӑ вӗсем, пӗтӗм кӗлетке курӑнакан 
мрамӑр чул пусмасем ҫине вӑтаннӑ пек именсе пусса, 
пӗр сисӗнчӗксӗр ҫӗр айне анса ҫухалаҫҫӗ. Айала анса 
ҫитсессӗн— тепӗр Мускав, ҫӗр айӗнчи ҫӗнӗ Мускӑв.

Ҫӗр айӗнчи Мускавӑн хаклӑ йышши ш урӑ мрамӑр 
чулӗнчен тунӑ ҫтенисем ҫинче, куҫкӗски ҫинчи пек, 
пурте курӑнат. -Унта ху мӗлкӳвех санпа пӗр харӑс, 
йулташу пек хаваслӑн, уҫӑ кӑмӑллӑн, савӑннипе сана 
тем каласшӑн пек пырат. Темиҫе лампӑлӑ електрицӑ 
л^устрисем ҫӗр айӗнчи Мускава ҫӗр ҫинчи М ускав пе- 
кех йӑлтӑртаттараҫҫӗ. Ак инҫе мар, темӗскер музӑк пек 
йанӑрарӗ. Харӑссӑн ҫаврӑнчӗҫ чӑпгаҫӑсем. Инҫе те йул- 
ман, ҫӳлти пекех илемлё вакун, анчах ку тата темиҫе 
хут чаплӑрах. Пӑхсан, куҫсем шарӑҫса кайаҫҫӗ: ку ҫӗр 
айӗнчи трзмвай мён! Вӑл ҫитсе чарӑнсанах ун кӗленче 
алӑкӗсем хӑйсем тӗллӗн йари уҫӑлаҫҫӗ. Кӗме хӑйулӑх 
ҫитмест. Йепле лармала-ши ҫак симӗс пуставлӑ, пру- 
жинӑлӑ дивансем ҫине? Пурте кӗрсе вырнаҫнӑ хыҫҫӑн, 
кӗленче алӑксем хӑйсем тӗллӗнех таччӑн хупӑнаҫҫӗ те... 
трамвай вакунӗ ҫигнал парса хускалат. Чӳрече витӗр 
васкавлӑ Мускав ҫыннисем вӗлтлетсе йулаҫҫӗ; куҫкӗс- 
килӗ мрамӑр ҫтенасем ҫинче икӗ йенӗпе татах та икӗ 
трамвай пынӑ пек, трамвай мӗлкисем ӑмӑртаҫҫӗ. Каш- 
нинех ӗлӗкрех „Чике Й акур—хур сухал “ йепле ҫӗр  
айӗнчи ылтӑн алӑклӑ кӗленче ҫуртра пурӑнни ҫннчен 
каҫсерен ҫӗрӗ-ҫӗрӗпе тӑснӑ халлап аса килӗнет.— Тен 
чӑнах та ҫав халлапрои пурнӑҫ мар-ши ку? Тӗлӗнмеле 
тӗлӗк мар-ши тата? Йепле-ха, ҫӗр айӗнче ҫӳлтинчен те  
аванрах?— каллех тарӑн шухӑша кайат Праски, Прас- 
ки ҫеҫ мар,— ыттисем те.

— Тӗлӗнмеле!—терӗ Микулай пичче те хуллен, сӑ- 
махне каланӑ майӗпе аллисене пӗҫҫи тӑрӑх ҫапса...

—  Ҫапла, Микулай пичче. Бол>шевиксем тунӑ вӗг 
кӑна,— тет ӑна хирӗҫ Ваҫили.

—  Ш упашкарта ҫакӑн пек пулсанччӗ вӑт!.. Ех, пӑхха- 
лӗ ав, йепле, хӗвел пекех ламписем!.-'— тӗлӗнет Петӗр.

—  Ламписем ҫитес кӗркунне хамӑр колхозра та йӑл- 
тӑрӗҫ акӑ... Ҫӗр айӗнчи хула Ш упашкарта кирлех те

мар, пӗчӗкҫӗ-ха, вӗт, вӑл. Хал) унта автобуссем йышла- 
наҫҫӗ ӗнтӗ,— тет ӑна хирӗҫ Йаргейӗв.

Трамвай музӑклӑ ҫигналпа каллех чарӑнчӗ. Кӗленче 
алӑксем хӑйсем тӗллӗн йарийех уҫӑлса кайсан, пирӗн екс- 
курсантсем ҫӗр айӗнчи Мускавран ҫӗр ҫинчи Мускава—  
Сокол^нӗк сатӗнчи станцӑна, каллех мӗлке курӑнакан 
мрамӑр пусмасемпе улӑхса тӑчӗҫ. Вӗсене Сокол^нӗк са- 
тӗнчи вӗҫен кайӑксем ачаш чӗлхелӗ йурӑсемпе йышӑн- 
са илсе сума сурӗҫ.

Аллейӑри пӗр лапсака тӑрӑлӑ ҫамрӑк ҫӑка ҫинчи 
саркайӑк уйрӑмӑнах Праскийе хисепленӗ пек туйӑнчӗ.

Кунӗпе ҫӳресе Ленин мавзолейӗнче, зоопаркра, кул)- 
турӑпа кану сатӗнче, тӗрлӗ музейсенче пулнӑ хыҫҫӑн, 
екскурсантсен татах тем чухлӗ курмали йулнине пӑх- 
масӑрах, хӗвел Мускав хыҫне анса ларса ҫухалчӗ. Мус- 
кав мӗлйунлӑ лампӑсемпе ҫунса йӑлтӑртатма тытӑнат.

Ҫак вӑхӑтра, кунӗпе Мускавпа паллашса ӗшеннӗ пек 
пулнӑ екскурсантсем ескурс-базӑ гостиницине кӗрсе 
канма вырнаҫаҫҫӗ.

Екскурс-базӑра тарават ҫынсем ӗҫлеҫҫӗ. Вӗсем пирӗн 
чӑваш екскурсанчӗсене пӗр ерне таранах пурӑнма сӗнеҫ- 
ҫӗ, нумай кӑтартса ҫӳресшӗн, нумай ҫинчен пӗлтересшӗн 
вӗсем. Анчах чӑптаҫӑсен татах инҫе ҫула каймала, ун~ 
та кайса килме вӑхӑт чылай кирлӗ. Ҫавӑнпа та вӗсем  
Мускавра вӑраха йулма пултараймаҫҫӗ.

« **
Тепӗр кун каллех пуйӑс ҫине... каллех вӑрӑм ҫул. 

Мускавран тухса Сочийе ҫитиччен 2500 ҫухрӑм рел^сӑ 
тӑсӑлат. Умра —  Подол^ск, Тула, Орйол, Белгород, 
Харкӑв, Майкоп, Туапҫе т. ыт. хуласем те.

Мускав аслӑ, Мускав пысӑк, Мускавӑн темӗн те пур. 
Станцӑри паровозсем каллех инҫе ҫула хатӗр. Вӗсен  
сассисем Мускава тепӗре ҫавӑрӑнса ҫитиччен вӑхӑтлӑха 
сывпуллашнӑн туйӑнаҫҫӗ.

Умра вӑрӑм ҫул. Хыҫа темиҫе хула йулмала. Вакун 
чӳречисенчен халиччен килнӗ чухнехи пекех— аслӑ ти- 
нёс пек ыраш пуссисем, хуллен кашласа ларакан пӗ- 
чӗк вӑрмансем, сип-симӗс пустав сарнӑ пек сарӑлса

выртакан йем-йешӗл тырӑ уйӗсем, ҫичҫӗр ҫитмӗл тӗслӗ 
чечекпе йӑлкӑшса ларакан улӑхсем, йалсем, сатсем, 
тутӑр сӗлтесе ӑсатакан хӗрсемпе пралук ҫинчи чёвӗлти 
чӗкеҫсем курӑнаҫҫӗ.

Кашнийӗн куҫӗ умӗнчех— Мускав, ҫӗр айӗнчи Мус- 
кав, мавзовлейри Ленин, зоопарк, кудугурӑпа кану пар- 
кӗ, музейсем тата ыттисем те тем теп ӗр  тӑраҫҫӗ выл^анса.

Пуйӑс ыткӑннӑҫемӗн малала ыткӑнат. Вакунӑн пӗр 
кӗтессинче ларса пыракан чӑптаҫӑсенчен пӗрне— 60 000 
ҫын шӑнӑҫакан кул^турӑпа кану паркӗ тӗлӗнтерет, те- 
пӗрне музейри сӗм-аваллӑх йапалисем, ҫынсем, вӗсен 
пурнӑҫӗ; пӗрне ӗлӗкхи кун-ҫула ывӑҫ тупанӗ ҫинчи пек 
кӑтартса тӑракан картинӑсем тӗлӗнтереҫҫӗ; тепӗрне 
хал^хи машинӑсем йе хула хушшинчи кӑткӑ пек вӗшӗл- 
тетекен капӑр тумлӑ халӑх; пӗрне ҫӗр айӗнчи Мускав—  
метро ӑнран йарат, тата ытти те, ытти тё.

—  Ах, мӗскер ҫук-ши вӑл Мускавра!?
— Йепле ӳссе ҫитӗнеҫҫӗ-ш и ҫав слонсем?..
— Уписене астӑвӑр-ха тата?..
— Вӑл мӗ-ӗн, ҫӗленсем-тӗк вара!..
—  М иҫе пин ҫӗлен-ши унта?..
—  А тата, удав текенни йепле!.. Тӑсӑлсан, урам ур- 

лӑ карӑнат ҫав. Атту, мӗн вӑл пирӗн вӑрманти ҫӗлен- 
сем? Пушӑ аври пысӑкӑшне куратпӑр та: айуй, айуй! 
кӑшкӑратпӑр вара...

— Леш ҫиллес тигӑрӗсем, арӑсланӗсем мӗнле тата?.. 
А-ах!..

— И рӗке кӑларасчӗ вӗсене, мӗн хӑтланӗҫ-ши?..
—  Ан калаҫ та ӗнтӗ, пур ҫав тӗнчере темӗн те...
—  Мана леш, бегемот-и-ха ҫав, носорог-и, шыв вӑ- 

кӑрӗ пит тӗлӗнтерчӗ. Пирӗн кӗтӳри ӑратлӑ вӑкӑртан 
та пысӑк вӑл. Таҫтан пӗтӗмпе, айакран шыва хумхан- 
тарса килет те, илемсӗр катмар тутипе хӑрах мӑйрака- 
лӑ пысӑк пуҫне шывран хӑрушшӑн ҫӗклесе кӑларат. 
Унтан шыва сирпӗтсе тискеррӗн тулхӑрат те, каллех 
шыва путат...

— Тӗвисем тата, тӗвисем!..
—  Ха-ха-ха!— Тупнӑ тӗлӗнме. Тӗвесем вӗсем Хусанта 

та> Й ӗпреҫре те кӗтӗвӗпех...

—  Тата леш, пысӑк ҫӑмарта тӑваканӗ... Страус те- 
кенни... тата метр вӑрӑмӗш хӳрелӗ вӗҫен кайӑкӗ? 
Павлин теҫҫӗ-и ҫак ӑна? Вӑт тӑк... да!

— Нийепле ыгараймарӑм епӗ, леш халлапри пек, 
сат варринчи ҫавра кӳлле. Варринче шурӑ акӑшсем, 
темиҫе тӗрлӗ кӑвакалсем ишсе ҫӳреҫҫӗ... тага кӳлли 
тавра, пӗчёк тыха пек лашасене пӗчӗкҫӗ трантассем  
кӳлнӗ те, хӗрсе катаччи чуптараҫҫӗ пӗчӗкҫеҫҫӗ ачасе- 
не. Тӗлӗнмеле! Ну, илемлӗ те...

—  Ну, конешнӑ...
* *&

Ир пулат те каҫ пулат. Кун хыҫҫӑн кун пӗр йевӗр- 
лӗн ҫитсе иртеҫҫӗ.

Пуйӑс ыткӑннӑҫемӗн ыткӑнат. малалах. Хыҫа аслӑ уй- 
хирсем, йалсем, тикӗс хирсем, каллех йалсем, чуллӑ 
хуласем тӑра-тӑра йулаҫҫӗ. Кайсан-кайсан, Кавказа 
ҫывхярнӑ май, сӑртсем курӑнма пуҫлаҫҫӗ, тикӗс уйсем  
пӗтеҫҫӗ.

Хӑваглӑ пуйӑсӑн икӗ ёретлӗ темиҫе кустӑрмисем, 
хурҫӑ рел^сӑсем тӑрӑх чупса, 2000 ҫухрӑм ытла ӗнтӗ 
пер кӗввех шӑрантараҫҫӗ.

Акӑ умра авалран хӑй илемӗпе мухтанькан лучӑркан- 
чӑк сӑн-питлӗ, ҫӳлӗ сӑртсемпе хупланнӑ Кавксз!

Пирӗн екскурсантсен пуйӑсӗ, ҫав сӑртсем хушшипе 
авкзланса, Хура тинёс хӗрринеле шӑвӑнат. Акӑ пуйӑс 
чӑн-чӑн Кавказ ҫӗрӗнче. Вӑл пырат малалах. Унӑн пӗр 
йенче—ҫӳлӗ те чӑнкӑ чуллӑ Кавказ сӑрчӗсем; тепӗр йен- 
ч е—Хура тинӗс, аслӑ Хура тинӗс выртат хыттӑн шав- 
ласа.

Кавказра

Кавказ тесе Каҫпи тичӗсӗпе Хура тинӗс хушшинче 
выртакан сӑртлӑ ҫӗре. Йевропӑпа Кӗҫӗн Ази ҫӗрӗсене 
пётӗҫтерекен ҫӗр пӑвӑнчакне калаҫҫё.

Кавказӑн хӗвеланӑҫӗ йенче, Хура тинӗс хӗррипе выр- 
такан кӳлӗ ҫумӗнчи айлӑмсенче, ӗмӗр хӗлле пулман хӗ- 
веллӗ ҫӗршыв выртат. Екскурсантсем ҫак вырӑнти

Сочи хулине ҫитсе чарӑнаҫҫӗ. Сочи—сывлӑха йусамали 
вырӑн. Ҫак хулана, ҫак тавраша инҫетри хӗвелтухӑ- 
ҫӗнчен тытӑнса сивӗ ҫурҫӗртен, аслӑ Совет ҫӗрӗн пур 
кӗтессисенчен те кашни ҫулах, темиҫешер пин рабо- 
чисемпе колхозниксем тӗрлӗ чйртен йусанма тата 
канма пуҫтарӑнаҫҫӗ. Таврара ытарма ҫук ырӑ 
ҫутҫанталӑк Емӗр ҫулҫӑ тӑкман йӑвӑҫсемпе ҫеҫкелен- 
се ларакан тӗрле чечексем, телейлӗ ҫамрӑклӑх пек 
йешӗрсе, ҫӳлӗ тусем ҫинчи ӗмӗр ирӗлми сивё пӑрпа 
йур хӑватне туймасӑр лараҫҫӗ. Кунта ҫӳлӗ, таҫта ҫӳле 
кармашакан тӳп-тӳрӗ кипариссемпе метр тӑрӑшши 
ҫулҫӑлӑ пал^мӑсен айӗнчен тухас та килмест. Ӑҫта пӑх- 
нӑ унта куҫа шарӑҫтарса йаракан чечексем. Вӗсен  
ырӑ шӑршисем ҫын ӳт-пӗвӗнчи йӑвӑрлӑха ҫухатса, ҫӗ- 
р е пусмасӑр сывлӑшра вӗҫсе пынӑ пек туйӑнтараҫҫӗ.

Ҫак Сочи таврашӗнчи сывлӑх сатӗнче кам ҫеҫ са- 
вӑнмаст-ши ӗнтӗ хал>хи вӑхӑтра?

Ӗлӗк кунта генералсемпе улпут таврашсем тата куп- 
цасемпе патшан тӗрлӗ чиновникӗсем анчах ашкӑнса 
иртернӗ. Рябочисемпе хресченсем унта ура йарса та 
пусайман. Ӑҫта унта ҫӗр ҫинчи „райа“ пылчӑклӑ ху- 
ра ҫынсене кӗме? »Турӑ хушман— патша та хушман!“

Ҫавӑн пек пулнӑ ун чухне.
Халӗ ун пек мар. Пайан акӑ ӗлӗкхи чухӑнран та чу- 

хӑн хресчен хӗрӗ пулнӑ Праски те кунга ҫитсе кӗчӗ. 
Унпа пӗрлех унӑн ытти йулташӗсем те ҫитеҫҫӗ. Вӗсем  
халӗ ӗнтӗ пурте хӑйсен хаваслӑхӗсене ниҫта вырнаҫ- 
тараймаҫҫӗ. Ҫамрӑк Праскипе ватӑ Мукулай пичче 
чёрисем пӗр пекех, вӗсем иккӗш те чӑн телейлӗ савӑнӑҫ- 
лӑхпа тапаҫҫӗ.

Ҫитсе пӑртак каннӑ хыҫҫӑн, хӗвел аннӑ вӑхӑтра, чӑ- 
ваш чӑпгаҫисем Сочири Дендарий паркӗнче пулаҫҫӗ. 
Кунта хӗвел те йалти пек мар, Мускаври пек те мар, 
вӑл анса лараспа т а т а  илемлӗрех^курӑнат. У нӑнхӗрӳлӗх- 
не ҫухатнӑ вӑрӑм та йӑваш ҫутӑ пайӑркисем кипарис- 
семпе пал>мӑсем ҫине ылттӑн йарапасем ҫакса чечек- 
леҫҫӗ. Кайарахпа ҫав йарапасем сисӗнӳсӗр куҫран ҫу- 
халса пыраҫҫӗ. Хӗвел ҫине кӑшт куҫа хӗсерех  пӑхсан 
вӑл куҫ умнерех пыяса, пӗрре тӗттӗмрех сарӑ ылттӑн

ҫунатлӑ арман пек, тепӗре вут чечеклӗ хӗвелҫаврӑнӑш  
пуҫӗ пек туйӑнат. Тата кайарахпа вӑл йӑмӑх-хӗрлӗрех 
кӑвар тултарса ларгнӑ ҫатан кунтӑк (лӑпӑ) манерлех 
курӑнат; унтан ҫав лӑпӑ пысӑкланнӑ пек пулса, хӑй 
ӳссе пынӑ майӑн хӑвӑрт тинӗс хыҫне анса ларса ҫуха- 
лат. Хӗвел аннипе пӗрлех йешӗл-кӑвак тӗслӗ хумпа 
шавласа выртакан тинӗс пичӗ те тӑхлан тӗслӗ тӗксӗм  
ҫутӑ сӑнпа витӗнет.

Праски хаваслӑхӗ чӗрине те шӑнӑҫмаст. Вӑл хӑй мӗн 
курнине ҫырса та, каласа та пӗтереймӗ. Ҫапах та каҫ- 
хине, гостиницӑна кӗрсе вырнаҫсан, вӑл амӑшӗ патне 
ҫыру ҫырма васкарӗ.

Ҫакӑн пек ҫырчӗ вӑл хӑйӗн ҫыруне:
„Салам сана, йуратнӑ анне!

Чи малтанхи йӗркерех епӗ сана, анне, хама 
ҫуратса ӳстернӗш ӗн тавтӑватӑп. Пӗтӗм чӗремрен 
ырӑ сунатӑп сана. Епӗ сан сӑмаххусене те ман- 
ман: мана, хӑвӑн телейсӗр пулнӑ хӗрне, ҫуратнӑ. 
шӑн та сахал мар вӗри куҫҫулӗ тӑкнӑ есӗ ӗлӗк. 
Анчах халӗ ӗнтӗ вӑл кунсем инҫете тӑрса йулчӗҫ... 
Вӑл кунсем халӗ ӗлӗкхи хӑрушӑ халлап пек ан- 
чах туйӑнаҫҫӗ. Ҫапах та, ҫав хӑрушӑ халлапа 
аса илсен, пӗтӗм ҫамрӑк вӑй-хӑват пӗтӗҫсе, тӑш- 
ман ҫине ӗмӗр пусӑрӑнми хайар ҫилӗ тӑвӑлса 
капланат.

Анне! хам мӗн-мӗн курнисене сана епӗ виҫ кун 
ҫырсан та йӑлтах ҫырса пӗтерейес ҫук. Ку ҫырӑ- 
ва епӗ Сочирен ҫыратӑп. Кунта ҫитиччен, вара, 
темле пысӑк х}/ласем те йулчӗҫ пирӗн хыҫа, асту- 
са та пӗтерес ҫук.

М иҫе хуларан кӑна иртмерӗмӗр пулӗ. Кашнинех 
вӗсене ҫак йулашки 6— 7 ҫул хушшинче паллама 
ҫук ӳссе кайнӑ теҫҫӗ. Ытарма ҫук Украинӑ уй-хир- 
не. Пирӗн патӑрта ӳсӗҫинччӗҫ ҫав йаштака топӑл>- 
семпе виноград пахчисем! Килге радиопа Мичу- 
рин сачӗ ҫинчен каланике илтеттӗмӗрччӗ вӗт-ха, 
ҫавӑн сатёнчи йышши йӑвӑҫсем пурте ӳсеҫҫӗ  
кунта.

Харкӑвра чарӑнсах тӑраймярӑр та... вӑл ҫав 
тери илемлӗ хулз иккен! К арӑч гӑсем  ӳкерме пӗл- 
нӗ пулсан, пӗр пысӑк арчапа ҫак ытарайми карти- 
нӑсене туллийех ӳкерсе таврӑннӑ пулӑттӑм. дзӑв  
тинӗс хӗррине ҫитсен, сулахай йенче, йешӗл ча- 
тӑр айӗнче, Тагакрог хули ларса йулат, сылтӑм 
йенче— вӑхӑтпа сирӗлми тӗтрелӗ, куҫпа виҫме ҫук 
аслӑ тинӗс пуҫланат. Хумӗсем аслӑ тинӗсре ӑмӑрт- 
нӑ пек пӗринчен пёри малтан мала кайса инҫете 
ыткӑнаҫҫё. Ҫак тинӗс Хура тинӗс.пе пӗрлеш ет. Хал> 
епӗр ҫав Хура тинӗс хӗрринче...

...Тата пӗр тӗлӗнмеле лӑпкӑ тӳлек ир, Кавказ тӑ- 
вӗсем хыҫӗнчен ьлтӑн хӗвел ҫӗкленсе ҫитсен, пи- 
рӗн пуйӑс лайӑх пынӑ ҫӗртенех тарӑн сивӗ нӳх- 
репе аннӑ пек, сӗм-тӗттӗм ҫӗр айне кӗрсе ҫухал- 
чӗ. Васкамасӑр, йерипен сывласа пырат пуйас ту 
тӗпӗнчи ҫӗр айӗнче. Темиҫе хут та тухрӑмӑр ҫа- 
вӑн пӗк. Тусем хушшинче пынӑ чух ҫӳлеле пӑх- 
сан, пӑхма та хӑрушӑ! Чӑнкӑ сӑртсем ҫумӗнче ҫа- 
кӑнса тӑракан тем пысӑкӑш чулсем, кӗҫ-вӗҫ татӑл- 
са анса, пирӗн пуйӑса шӑрпӑк корбокисене лачӑ- 
рах пусса ватнӑ пек ватассӑн туйӑнаҫҫӗ. Ҫапла 
шутласан пӗгӗм ҫан-ҫурӑм ҫӳҫенсе кайат. Тусем  
хушшинчен тухатӑн та, каллех чуна темиҫе хут 
ҫамрӑклантарса йаракан талкӑшӗпех сип-симёс 
сат-пахчилӗ тӗнче пуҫланса кайат.

Д онбасри сӑрт пек купаланса тӑракан ҫӗркӑм- 
рӑк куписемпе Майкоп таврашӗнчи нефгӑ вышки- 
сем халӗ те куҫ умӗнчех. Пирӗн ҫӗршыв пуйан- 
лӑхне, анне, епӗ мар, такам та ҫырса пӗтерес ҫук...

.. Йепле илемлӗ ӳсм е пултарнӑ-ши кунта йӑвӑҫ- 
сем? Тата курортри канмали ҫуртсем умне пырсан, 
вӗгем пӗтӗмпех хаклӑ ахах йе мерчен чулӗ пек 
йӑлтӑртатса лараҫҫӗ. Пусми-картлашкисен икӗ 
йенӗпе ӗмёр ҫулҫӑ тӑкман сарлака ҫу /ҫӑтӑ  йӑвӑҫ- 
сем ӳссе лараҫҫӗ. Ҫавсе* чен инҫех те мар, фон- 
тансенч( н сирпёнсе тӑракан тӑрӑ ш ы р , хёвел ҫуг- 
типе темиҫе хутлӑ асамат кӗперё кӑтартса, ылт- 
тӑн шӑрҫасем сапнӑ пек йӑлтӑртатат. Вӑхӑтпа



ху ӑҫтине те ӗненместӗн. Киле ҫитсен пурне те  
тем те каласа тӗлӗнтерме пултаратӑп ӗнтӗ. Ун 
ҫинчен „Кул^промсойузри11 И. А. Антонӑвпа 
Т. А. Алекҫейӗв йулташсем те лайӑх асӑрхаттарса 
йанӑччӗ. Ҫитӗ, анне. Ҫырса пӗтерес ҫук. Кунта 
кашни утӑмрах ҫӗнӗ йапала. Ыран ирхине Хурэ 
тинӗс ҫинче пулатпӑр. Телейлӗ епӗ, анне! Ӗлӗк 
пулсан, Шупашкара та кайса курайман пулӑттӑм.

Сойӑна, Матрӳнене, Нинӑна тата Арҫенийе те 
уйрӑмӑнах— салам. Ҫырӑва илсенех вӗсене чи мал- 
тан, тата ытги тантӑшсене те вулаттар.

Чунтан йурат акан хӗр$  П раҫук.
Сочи. Х ур а  тинӗс х ер р и “ .

Праски, ҫыруне хӑй ӑшӗнче тепӗр хут вуласа тухрӗ 
те, ӑна малтанах адрӗс ҫырса хатӗрленё конверта хур- 
са ц пусма умӗнчи йешчӗке тухса йачӗ.

Ӑйхи вӗҫнипе часах ҫывӑраймарӗ вӑл. Ун пуҫӗнче 
тӗрлӗ шухӑшсем ҫиҫӗм пек ҫиҫсе иртрӗҫ. Пӗр шухӑшӗ 
ҫинче чарӑнасшӑн пулчӗ вӑл, чарӑнаймарӗ; тепӗр шу- 
хӑшӗ ҫине куҫрӗ, каллех ҫиҫсе иртрӗ вӑл шухӑшӗ те... 
Вара, йулашкинчен, ун шухӑшӗ Лавренти ҫинче чарӑн- 
чӗ. Лавренти те Праскишӗн тахҫантанпах ҫунат, анчах 
Праски шанмаст ӑна, ӗненмест. Йуратнӑ пек те туйӑ- 
нат вӑл, йуратман пек те.

... Праски нумайччен шухӑшларӗ ун ҫинчеи, вара гос- 
тиницӑн ҫемҫе минтерне ачашшӑн, ҫепӗҫҫӗн ыталаса 
канлӗн ҫывӑрса кайрӗ.

Гостиницӑра нимӗнле сас-чӗвӗ те ҫук, лӑпкӑ. Праски 
ҫывӑрса кайсан, мал йенчен часах Кавказ каҫӗн чар- 
шавӗ сирӗле те пуҫларӗ.

Тепӗр кунне ирех пирӗн екскурсантсем кӗленче пек 
асфал^тлӑ ҫулпала, вӗр-ҫӗнӗ автобус ҫине ларса, Гаг- 
ры хули йеннеле ҫил ’ пек вӗҫтерчӗҫ. Аслӑ ҫулӑн икӗ 
йенӗпе ларакан темиҫе тӗслӗ йӑвӑҫсем, вырӑнӗ-вырӑнӗ- 
пе, хӑйсен лӑстра ҫулҫисемпе машинӑ ҫинче ларса пы- 
ракансене кӑштӑрт! пуҫран ачашласа йулаҫҫӗ. Ҫул

хӗррипе ларакан чечексем те екскурсантсене ырӑ  
сунса пуҫ тайнӑ пек туйӑнаҫҫӗ. Машинӑ час-часах тем и- 
ҫе кукӑр тусаилнӗ май, хӑш-пӗр чух, ҫул айӑккинчи ҫӑра 
ҫулҫӑлӑ йӑиӑҫсем хуш ш ипе инҫетри Ел>бруспа Казбекӑн  
шурӑ тӑррисем курӑнаҫҫӗ те, каллех йешӗл ҫулҫӑсем хыҫ- 
не пытанаҫҫӗ. Совет ҫӗршывӗн чӑн илемлӗ вырӑнӗсем. 
Кунта кашни кӗтесрех тӗрлӗ ҫимӗҫ йӑвӑҫҫи сарӑлса 
ларма пултарат. Сарлака ҫулҫӑлӑ пафмӑсем айӗнче 
шӑрӑх хӗвелрен пытанма та ырӑ. Тата ҫак сат-пахчи 
пек вӑрмансем хушшинчех ҫӳлӗ тусем тӑрринчен йух- 
са анакан чӗркӗмӗл пек тӑрӑ шывсем шӑнкӑртатса 
йурласа выртаҫҫӗ. „Боржом“ ӗҫес тесен, ӑна ҫӑл ку- 
ҫӗнченех ӑс та ӗҫ. Тата мӗн ҫех ҫук-ши ҫак таврара!

Екскурсантсем Гагры хулине ҫитсенех хӑйсем ӑҫта 
ҫитнине те ӑнланмарӗҫ. Ту-хула ку, те тусем хушшинчи 
вӗҫӗ-хӗррисӗр илемлӗ чӑтлӑх сат? Гагры хулинче ли- 
мон, апелҫин, виноград, лавр йӑвӑҫҫисем, хӗрлӗ йӑвӑҫ 
тата ытти ачаш йӑвӑҫсем те ҫитӗнеҫҫӗ. Тӗлӗнмеле кун- 
ти ҫӗршывра! Тӗлӗнмеле Кавказ пуйанлӑхӗнчен!

Ҫӳлӗ тусем ҫине улӑхмашкӑн ҫӑмӑл мар. Пирӗн тин 
ҫеҫ ҫитнӗ екскурсантсем ҫав тусем  мӗн ҫуллӗшне те  
пӗлмеҫҫӗ-ха. Часах хӑпарса ҫитее пек туйӑнат вӗсем  
ҫине айалтан пӑхсан. Ҫавӑнпа та вӗсем, Гагры хулине 
ҫитсенех, ҫав ҫӳлӗ тусем ҫине улӑхса пӑхма васкарӗҫ.

Акӑ хӑпараҫҫӗ вӗсем ҫӗлен пек авкаланса выртакан 
пӗчӗк ҫулсем тӑрӑх пӗлӗт ҫинеле. Елӗк ку ҫулсемпе 
Абрек Заурсем пе Зелим Хансем анчах пытанса ҫӳренӗ  
пулӗ.

Халӗ вӗсем тӑрӑх шутсӑр туриссемпе екскурсантсем  
пурте хӑпарса пӑхма талпӑҫаҫҫӗ. Ҫулӗсем питех те тӑ- 
кӑскӑ, хӗсӗк. Акӑ пирӗн екскурсантсем чылай ҫӳле улӑ- 
хаҫҫӗ. Вӗсен умӗнче, ҫӳлте—ӗмӗр ирёлми хулӑм сийлӗ 
йур; айалта йем-йешӗл тӗнче. Йешӗл айлӑмпа йунаша- 
рах ҫутӑ хумӗсемпе шавлакан аслӑ тинӗс сарӑлса выр- 
тат. Ҫӳле пӑхсан— ҫӗлӗк хывӑнса ӳкмеле, айала пӑх- 
сан— пуҫ ҫаврӑнат. Айалта, тусем хушшинче, шыв 
шӗрлени анчах илтӗнет. Ӑнсӑртран, айалала татӑлса 
анас пулсан, йулашкн хут сывласа йулма ҫеҫ ӗлкӗр, 
вара тек сывлаймӑн та. Хушӑран, тусен тайлӑмӗнче

Кавказ чӑрӑшӗсем, кӗрхи пахчана ларса йулнӑ сайра 
кантӑрсем пек, тӑлӑххӑн кашласа лараҫҫӗ. Екскурсант- 
сем ҫӳле улӑхнӑ майӑн, тусен ҫийӗпе шӑвакан ҫӑмӑр 
пӗлӗчӗсем те вӗсемпе тан пулса, ҫӑра тӗтре пек йӑ- 
сӑрланаҫҫӗ.

Мӗн чухлӗ ҫӳле улӑхнӑ мӑйӑн, Гагры хули хуран тӗ- 
пӗнче ларнӑ пек ҫеҫ курӑнса кайат.

Акӑ екскурсантсем ҫӑмӑр пӗлӗчӗсем ҫӳлӗшӗнче, ҫӳл- 
те упаленеҫҫӗ. Вӗсен ҫӳлӗшӗнчен пӑхсан, хӗвеланӑҫ 
йенче Хура тинӗс пӗр вӗҫӗмсӗр инҫете тикӗссӗн ҫутӑл- 
са  выртни курӑнат. Айалта, тусем хушшинче, йем-йе- 
шӗл тӗнче; тата леререх унта та кунта каллех пысӑк 
курпунлӑ тусем тӑсӑлаҫҫӗ. Ҫӳлте —  ӗмӗр выртакан 
шап-шурӑ йур та пӑр; айалта— ҫеҫкери чечексем ҫиҫ- 
кӗнеҫҫӗ.

Нумайччен тӗлӗнсе тӑчӗҫ пирӗн екскурсантсем ту  
-ҫинче, нумайччен калаҫрӗҫ.

Сӑрт тӑррине хӑпарса ансан, екскурсантсем кашни- 
йех мунчала пек ҫемҫелчӗҫ. Ҫак вӑхӑтрах вӗсене, ывӑн- 
нӑ чӑптаҫӑсене, кашни пал^мӑ хӑйӗн сулхӑнне выртсӑ 
канма ӳкӗтлет. Ӗшеннӗ ҫынсем лапсака йӑвӑҫсем илӗрт- 
нине хапӑлласа, вӗсен айӗсене—сулхӑна выртса ка- 
наҫҫӗ.

Тепӗр ирхине хӗвел Сочири пекех илемлӗн, ҫӳлӗ ту- 
сем  хыҫӗнчен ҫӗкленсе, ытарайми сатсен йешӗл ҫулҫи- 
сем витӗр йӑлтӑрарӗ. Сатсемпе урамсенче шӑнкӑртатса 
йухса выртакан чӗркӗмӗл пек тӑрӑ сӑрт шывсене хӗ- 
вел ҫутти ӳксен татах та илемлетрӗ. Ҫак шыв ирхине 
такама та пите-куҫа ҫӑвас килтерет. Хура тинӗс йен- 
чен вӑхӑтпа лӑпкӑн та ӑшшӑн, вӑхӑтпа сулхӑнрах та 
уҫҫӑнрах вӗрсе тӑракан ҫилӗ, пурин чӗрине те ҫӑмӑл- 
латса ҫӗклентерет.

Екскурсантсене паҫӑртанпах Хура тинӗс хӗрринче 
кӗтсе тӑракан „Абхазия“ прахут виҫҫӗмӗш хут кӑш- 
кӑртат. Унӑн уҫӑ сасси пӗр йенне— сатсемпе чуллӑ ту- 
сен  хушшине, тепӗр йенне— аслӑ тинӗс ҫийӗн уҫҫӑн 
йанӑрарӗ. „Абхазия“ ҫине ларса вырнаҫсан, вӑл, хурҫӑ

хура сӑпка пек йарӑнса, инҫетрен ыткӑнса килекенг 
тискер хумсем ҫине ыррӑн сиктере пуҫларӗ.

П рахутвӗҫсӗр тинӗс ҫинеле шӑвӑннӑ майӑн, Гагры х у -  
липе йешӗл ҫыран хӗрри, тата вӑл ҫыранхыҫӗнчи ҫӳлӗ  
тусем кайала чакнӑ пекех туйӑнаҫҫӗ. Ҫӳлӗ тусем, хӑйсее  
пуҫ тӳпинчи шурӑ чӑлмисене силлесе, тинӗс хумӗсем  
ҫинчи хурҫӑ сӑпкапа сывпуллашрӗҫ.

„А бхазия“ паттӑррӑн кӗреш ет шултра хумсемпе. Хум~ 
сем, айакранах, хайаррӑн пӗтӗм тинӗсе картлантарса 
пырса, „Абхазия" прахут ҫинеле пӗрин урлӑ тепӗри 
сикегсике ыткӑнаҫҫӗ. Хурҫӑ сӑпка хумсене хирӗҫ ҫӗк- 
ленсе, таҫта вӗҫме хатӗрленнӗ пек пулат те, каллех 
хумсем хушшинеле чӑмат.

Тинӗс!.. Вӗҫӗ-хӗррисӗр шыв. Вӗҫӗ - хӗррисӗр тинӗс. 
Авалтан шутласан ҫак тинӗс ҫинче миҫе етем лутса  
пӗтнӗ пулӗ? Йунпа витӗннӗ вӑл иртнӗ вӑрҫӑсенче. Халӗ 
акӑ мирлӗ тинӗс вӑл: ун ҫинче вӑрҫӑ сасси ахӑрмаст^. 
тупӑсен сасси кӗрлемест. Ун урлӑ час-часах епӗр кӳр- 
шӗри Турци патшалӑхӗпе алӑ^парса тытатпӑр, пёр-пӗ- 
рин патне хӑнана та ҫӳретпӗр. Елӗк чухне, вырӑс патши- 
семпе тӗрӗк султанӗсен саманисенче, ҫаз Турци пат- 
шалӑхӗпех миҫе хутчен ҫапӑҫса йун тӑкман пулӗ, мӗк 
чухлӗ карап путарман пулӗ ҫак Хура тинӗ^ре?!

- -  Тинӗс1 Ӑҫта вӗҫӳ сан, ӑҫта хӗррӳ сан, хайар Хура 
тинӗс? Ма есӗ ҫав тери силлесе халиччен килмен х ӑ -  
нусене хӑрататӑн? Таврара вӗҫсӗр, хӗррисӗр шыв. Тен 
веҫех уйӑрӑлмарӑмӑр-и епӗр тӑван типӗҫӗртен?!— ҫакӑк 
пек шутларӗҫ пирӗн чӑптаҫ екскурсантсем.

* **

Кайсан кайсан яАбхазия“ прахут Сухум хулине ҫит- 
се чарӑнат.

Кунта екскурсантсене халиччен курман пысӑк прис- 
тӑн,— тинӗс пристӑнӗ— порт хытӑ тӗлӗнтерчӗ. Кунта те- 
миҫе прахут, темӗн чухлӗ карапсем. Сухум пысӑк порт- 
лӑ хула. Сухум— сатсем хушшинчи илемлӗ, курортлӑ 
хула. Унӑн курорчӗсемпе ботаникӑ сачӗ, сачӗсенчи—  
бамбук, викторийа регийа текен, тата субтропикри

ӳсекен ытти хаклӑ йышши йӑвӑҫсем те пӗтӗм екскур- 
сантсене тӗлӗнтереҫҫӗ. Мӗнле тӗрлӗ йӑвӑҫ-курӑкпа мӗн- 
ле упӑте таврашӗ ҫук-ши ку Сухумри сат-пахчисемпе 
упӑте питомникӗсенче?!

Упӑтесен питомникӗнче

Ту айӑккинчи лапамрах хӳтӗ вырӑн. Аслӑ сат-пахчи.. 
Сатра темиҫе тӗслӗ йӑвӑҫ-курӑк, тӗрлӗ чечексем ҫ е ҫ -  
келенеҫҫӗ. Ӑшшӑн вӗрет лӗпӗ ҫил. Сивӗ ҫил ку вырӑн- 
та пулмаст те. Сат алӑкӗнчен кӗрсенех ӗречӗ-ӗречӗпе 
пралукран карса тунӑ клеткӑсем— картасем курӑнса ка- 
йаҫҫӗ. Ҫав клеткӑлӑ тим |р  картасенче тӗрлӗрен тӗслӗ- 
упӑтесем пурӑнаҫҫӗ. Упатесем вал)Л)И ирӗк клеткӑсем 
ӑшне каштасемпе пӗчӗкҫӗрех чикмексем вырнаҫтарса 
панӑ. Ҫав каштасем, чикмексем ҫинче упӑтесем ирхи 
кунран пуҫласа каҫченех лара-тӑра пӗлмесӗр, мӗн 
ывӑнса ҫитиччен тӗркӗшеҫҫӗ: йе пӗрне-пӗри хӳр"инчек 
вӑрттӑн туртаҫҫӗ-и вӗсем, йе тепӗри хӑй ҫумӗнчи йул- 
ташне аллипе ҫапса тарат; вара ӑна виҫҫӗмӗшӗ хуса 
ҫитсе пусса ӳкерсех кӑшкӑртат; леш ӑна парӑнасшӑн 
мар, унпа пикӗнсех кӗрешет. „Хӑш чухне вӑйлӑраххи- 
сем имшеррисене йӗкӗлтеҫҫӗ. Йе тата хӑш-пӗр чӗпписем 
ашшӗ-амӑшне виртлесе ҫилентереҫҫӗ, ҫиленнӗ амӑш ӗ 
вӗсене ҫавӑнтах вӑрҫса тӑпаласа пӑрахат. Ҫавӑнтах 
чикмек ҫинче физкул^турӑ вӑййи тӑвакансем те пур. 
Вӗсенчен хӑш-пӗрисем циркри акробатсем пек хӑтла- 
наҫҫӗ; теприсем, пӗр-пӗр кӗтессе пӗшк^ӗнсе ларнӑ та 
ҫумри пыйтӑ-пӑрҫа таврашне пӗтереҫҫӗ.

Сухумри питомникре 250 упӑтене йахӑн тӗрлӗ ӑрулӑ 
упӑтесем пурӑнаҫҫӗ. Унта Африкӑран, Австралирен тата 
ытти шӑрӑх йенчи ҫӗрсенчен кӳнисем те сахал мар.

Питомникре ӗҫлекен профессӑр екскурсантсене пӗр 
клеткӑ умне чарса тӑратрӗ:

— Ак ку пирӗн „гамадрил“ текен упӑте пулат. Вӑл 
26 ҫулта. Йунашар пӳлӗмри—унӑн икӗ ачалӑ арӑмӗ...—  
тет профессӑр. Гамадрил хӑй пӳлӗмӗнче мӑнкӑмӑллӑн- 
рах, темле чинлӑ ҫын пек, йерипен уткаласа ҫӳрет.

В ӑл, йут ҫынсене питех йуратманскер, тӳнтерле ҫа- 
вӑрӑнса ларат те, екскурсантсем ҫине ҫаврӑнса та 
яӑхмаст.

—  Ҫакгамадрил „пичче“ ҫине, нумайах пулмаст, сӑна- 
мала 200 пыйтӑ йарса пӑхрӑмӑр. Вӑл 200 пыйтӑран часах 
лӗр пыйтӑ та хӑвармарӗ... Чирлессе тата упӑтесем, ҫын 
мӗнле чирпе чирлет— ҫав чирсемпе пуринпе те чирлеҫ- 
ҫӗ. Ҫынсем хушшинчи сикекен чир упӑтесем ҫине те 
сикет,— тесе тӑнлантарат упӑтесене пӑхакаи.

— Ав, пӑхӑр-ха гамадрил „арӑмӗ“ ҫине: йепле вӑл 
ачисене ӗмӗртет,— хушса хурат ҫав вӑхӑтрах питомник- 
ре ӗҫлекен.

Екскурсантсем гамадрил арӑмӗ ҫине пӑхаҫҫӗ.
— Ха, пӑх-халӗ ӑна, ачине ҫын пекех тытса ларса 

'ӗмӗртет!— кӑшкӑрса йачӗ пӗр екскурсант.
— Ан та калӑр ӗнтӗ!—тӗлӗнеҫҫӗ теприсем. Екскур- 

сантсенчен кашнийех тӗрлӗ ыйтусем пама васкаҫҫӗ. 
Питомникре ӗҫлекен профессӑр вӗсене йӗркипе, васка- 
масӑр кала-кала парса ӑнлантарат.

—  Нумайӑн вӗсем кунта, —терӗ малала проф ессӑр:— 
Кунта хӗлле те сивӗ пулмаст те, хӗлле, пӗр 180-мӗшӗн- 
чен пуҫне, пурте ҫак клеткӑсенчех иртереҫҫӗ. Пӳртри- 
сене те 5 градӑсран ытла ӑшӑ кирлӗ мар. Апат-ҫимӗҫ 
гӗлӗшӗнчен, аш-какайран пуҫне, ҫын мӗн ҫийет—ҫавсене 
йӑлтах ҫийеҫҫӗ... Малашне аш-какай та ҫийекен пулаҫ- 
ҫӗ-ха вӗсем. Халиччен ҫименни— вӗсем хӑйсем ӑрӑвӗ 
тӑрӑх шӑрӑх йенчи тӗрлӗрен ҫырлалӑ-ҫимӗҫлӗ вӑрман- 
сенче пурӑннинчен килет.

—  Ачисене-и?— тет профессӑр, кӗҫех тепӗр екскурсант 
ланӑ ыйтӑва тытса илсе.— Ачисене хӑй тӗллӗнех ҫура- 
тат. Кӑвапине те хӑйех татат. Ҫуралсан,^ 6 уйӑхчен, 
чӗчӗ ӗмӗртсе усрат, кайран, майӗпе хӑйӗнчен уйӑрат 
вара ачисене. Ачисен ҫуралсанах куҫӗсем курма тытӑ- 
наҫҫё. Кунта темиҫе тӗрлӗ ӑрат та пур. Пӗр йышши 
ачисене икӗ аллипе тытса йӑтса ҫӳрет, чӗчӗ^ ӗмӗртнӗ 
чухне те ачине сулахай алли ҫине лартса ӗмӗртет; те- 
пӗр йышшисен ачисем хырӑм айӗнчен ҫакӑнса ҫӳреҫҫӗ; 
тата ҫурӑмӗ ҫинче ҫӳрекеннисем те пур. Гамадрил ҫу- 
рисем амӑшӗн ҫурӑмӗ ҫинче ларса ҫӳреҫҫӗ. Иртнӗ ҫул-

26



та 17 ама ҫӑвӑрларӗҫ. Пурин те ачисем сывлӑхлӑ ӳсеҫ*- 
ҫӗ-ха... Куфтурӑлӑх тӗлӗшӗнчен тасарах пурӑнма тӑрӑ- 
шаҫҫӗ вара,— тет питомнике пӑхакан зоолог-профессӑр» 
кӑшт йӑлкӑшса йарса.

Профессӑр тата нумай ӑнлантарчӗ. Екскурсантсенчен  
хӑш-пӗрисем, халиччен упӑтесене картинкӑ ҫинче ҫеҫ 
курнӑскерсем, пӗтӗмпех тӗлӗнсе кайрӗҫ.

* **
Упӑтесен питомникӗпе паллашнӑ хыҫҫӑн, екскурсантсем  

ӗлӗк „Ҫӗнӗ А фон“ тенӗ монастыр пулнӑ вырӑна кайса, 
кураҫҫӗ. Ку монастырте 800 монах таран пурӑннӑ. Ҫав 
монахсем, пуринчен ытла вӗсен пуҫлӑхӗсем, ҫав вы- 
рӑнта нумай ҫул хушши ашкӑнса, халӑхран вӑрттӑн 
ирсӗр ӗҫсем туса пурӑннӑ. М онахсемпе вӗсен ирсӗр- 
ӗҫӗсем ҫинчен каласа пани екскурсантсене хытӑ тӗлӗн- 
терет, ӗлӗкхи тӗн ултавне тепӗр хут аса илтерет.

* **
Екскурсантсем Сухумра, нумайччен асӑнмалӑх тӗлӗн- 

мели вырӑнсене курса ҫӳресе савӑнаҫҫӗ.
Унтан—Туапҫе, Н овороҫҫийск, Краснодар хулисене  

ҫитсе кураҫҫӗ. Краснодарта, ытарайми ҫӗршывпа тепӗ- 
ре куриччен сывпуллашса, Кавказран уйӑрлаҫҫӗ. Вӗсене 
Кавказ нийепле те йарасшӑн мар: хӑнасем вырӑнне 
хурса, татах пӑхасшӑн, татах нумай кӑтартасшӑн хӑй: 
ҫӗршывӗн илемлӗхӗпе тӗрлӗрен пуйанлӑхне. Анчах уй* 
рӑлмалах килет савнӑ Кавказпа.

Краснодарта ларнӑ пуйӑс пирӗн чӑптаҫ екскурсант- 
сене Сталинград йеннеле илсе вӗҫтерет.

Сталинградра

Екскурсантсен пуйӑсӗ аслӑ Агӑл хӗрринчи Сталин- 
град патне ҫитсе перӗнет. Унта хула ҫывӑхӗнче темиҫ& 
километр талкӑшӗ сарӑлса ларакан гигант-савӑтсен гу- 
докӗсем хыттӑн йантратса пӗтӗм хула таврашӗнчи сыв- 
лӑша чӗтретеҫҫӗ.

Сталинград пысӑк промышлӗннӑҫлӑ хула. Унта пӗтӗм

тӗнчипе паллӑ тракгӑр савӑчӗ, темиҫе металлурги 
савӑчӗсем тата ытти те. Пурте ӗҫлесе кӗрлесе лараҫҫӗ. 
Ик-виҫӗ йенчен пырса кӗрекен чукун ҫулӗсем, Сталин- 
градран тӗрлӗ тавар продукцисене ҫӗршыв тӑрӑх тӗр- 
л ӗ йеннеле салатаҫҫӗ.

Совет влаҫӗн малтанхи ҫулӗсенче ҫак таврара хайар 
ҫапӑҫусем пулнӑ. Унта Красновпа Деникинӑн тата ыт- 
тисен шурӑ бандисем те сахал мар ашкӑннӑ. Вӗсем 
йалӗ-йалӗпе вут хыптарса вӗсене кӗл туса вӗҫтернӗ.

„Скотину—отбирать! Самих— расстреливать! Осталь- 
ное— сж ечь!“— текен приказсем панӑ вӗсем. Кам бол>- 
шевисӑмшӑн тӑнӑ, кам Совет влаҫӗшӗн пулнӑ— ҫавсен- 
не шурӑ генералсен йыттисем чӗрӗлех куҫӗсене кӑлар- 
са илнӗ, чӗрӗлех тирне сӳнӗ, чӗрӗлех вутта. пӑрахса 
ҫунтарнӑ, Ҫак вырӑнти пурнӑҫ сӑра хуранӗнчи шыв 
пек вӗренӗ ҫав вӑхӑтра.

Ҫак урнӑ бандӑсен хура вӑйне, аслӑ ревод>уци ҫул- 
пуҫӗ Сталин йулташ йертсе пынипе, Хӗрлӗ ҫар—тӗп- 
рен ҫапса салатат. Ҫавӑнтанпа вара ҫакӑнти ӗлӗк „Ца- 
рицынм тенӗ хула— „Сталин“ йатне илсе— Сталинград 
пулса тӑрат.

Екскурсантсем Сталинградра чи малтан 60.000 ҫын 
пурӑнакан трактӑр савӑтӗнчи рабочисен поҫҫолкине 
пырса кураҫҫӗ. Кунта вӗсене каллех Мускавпа ытти 
пысӑк хуласенче курнӑ шавлӑ пурӑнӑҫ аса килет. Ху- 
лара— темиҫе хутлӑ ҫуртсем, пысӑк сатсем, киносем, 
театӑрсем тата ытти те. Екскурс-базӑри ҫынсем кунта 
та ытти хулари пекех тараватлӑ. Вӗсем екскурсантсене 
пур пысӑк гигант-цехсенчен тытӑнса пӗчӗк предприйа- 
тисене, йе чӑн пысӑк театӑрсенчен пуҫласа клубри пӗ- 
чӗк ҫпектакд^сене ҫитичченех кӑтартса ҫӳрем е хатӗр. 
Кӑтартаҫҫӗ, кӑмӑллӑн кала-кала ӑнлантараҫҫӗ.

... Акӑ, трактӑр савӑче. Унӑн корпусӗсем гаҫта ҫитех  
талкишпе сарӑлса лараҫҫӗ. Темиҫе пин машинӑ, темиҫе 
ҫӗр цех вӑл корпуссен; темиҫе цехран пӗчӗк винтӑсем  
таранччен пӗр ҫӗре пухӑнса вӗҫсӗр конвейёр тӑрӑх тӗп 
цехран трактӑр пула-пула тухат.— Техникӑ! темиҫе хут 
ӑстайлӑн, меллӗн майласа лартнӑ,хӑватлӑ ҫӗнӗ техникӑ.

60 000 рабочи пӗр гигант-савӑтра. Унта темиҫе чӗл-

хелӗ халӑх пӗр тӑван йыш пек килӗштерсе ӗҫлесе тӑ- 
рат. Чаваш чӑптаҫ екскурсантсем килнӗ тенине илтсен„ 
пӗр ачаран чӑваш хушшинче кӗтӳ кӗтсе ӳснӗ тутар  
ачи вӗсемпе курнӑҫма васкарӗ.

— Ой, иптешлер.м чӑвашсем пулатӑр-и? Пире килсе 
курас терӗр апла? Йурат, йурат!— тет те вӑл, палланӑ 
ҫывӑх йулташ пекех пулса дирекцирен екскурсантсене 
кӑтартса ҫӳреме пропуск илег, унтан вӗсене хӑйпе пӗр- 
ле илсе ҫӳрет.

— Малтан паллашар-ха: мана Арифула тесе чӗнеҫҫӗ. 
Епӗ кунта савӑтне тума пуҫланӑранпах ӗҫлетӗп... терӗ  
вӑл.— Авӑ пӑхӑр, йулташсем, таврана. Ҫак савӑт-гиган- 
та пӗтӗмӗшпех 11 уйӑхра туса пӗтернӗ. Ӗлӗк пулсан,. 
пупсен чиркӗвне, йе мулласен мечетнӗ те ик-виҫӗ ҫул 
тунӑ. Паллах, ӗлӗк урӑх ҫынсем пулнӑ, халӗ урӑх ҫын- 
сем. Хӗн-хур айӗнче ҫӑмӑл пулман вӗт ӗҫлеме, —  тет  
Арифула, йӗри-тавралах карӑнса ларакан савӑт корпу- 
сӗсем ҫинеле кӑтартса илсе.

— Чи пирвайхи трактӑра туса кӑларсан,—калат вӑл 
малала, —  1930-мӗш ҫулта савӑннипе ним тума пӗлмен 
епӗр, пӗтём рабочисем пӗр сасӑпа урра кӑшкӑртӑмӑр...

—- Вӑл ҫул 1000 трактӑр тунӑ, тепӗр ҫулне— 18452,. 
виҫҫӗмӗш ҫулне— 40000, тӑваттӑмёш ҫулта— 210159...

—  Савӑта тума тытӑнсанах йут патшалӑхсенчи бур- 
жуази хаҫат-журналӗсем намӑса пӗлмесӗр кулчӗҫ пирӗн- 
тен. Тӑваймаҫҫӗ-имӗш! Чӑнах та ун чухне, Германирен 
йе Америкран кӳнӗ машинӑсен йахӑнне пыма та хӑрат- 
тӑм епӗ. Пӗлмен ал-урапа мӗн тӑвӑн есӗ? Анчах, вӗ- 
ренсех ҫитрӗмӗр те, ҫирӗппӗн алла илтӗмӗр техни- 
кӑна. Ҫавӑнпах бол>шевиксем те ӗнтӗ епӗр... М ал- 
Тан хам епӗ, ултӑ ҫул ӗлӗк, кирпӗчӗ йӑтма кӗтӗм 
ҫакӑнта. Кайарахпа бетоншчӗке куҫрӑм, унтан арматура 
ӗҫне. Кайрӗ вара ӗҫӗм! Ак, халӗ аслӑ механик теҫҫӗ  
ӗнтӗ. Ӗҫленӗ вӑхӑтрах вӗренсе пынӑ епӗр. Ҫапла ӗнтӗ, 
Совет влаҫӗ ҫын турӗ пире... Ав, пӑхӑр-ха, йепле 
вӑйлӑ ӑйӑрсем хатӗр сухана. Колхоз уйӗсене саланаҫҫӗ 
вӗт вӗсем... Тӗнчене тепӗр йенне ҫавӑрса хурӗҫ,— тет 
Арифула савӑнӑҫлӑн йӑлкӑшса.

Екскурсантсен умӗнче урам пек икӗ ӗретӗн, леререх

-тата темиҫе ӗрет симӗсӗн-кӑвакӑн курӑнса, халӗ ҫеҫ 
-хонвейӗр ҫинчен тухнӑ вӗр-ҫӗнӗ трактӑрсем лараҫҫӗ. 
В ӗсем  Совет ҫӗрӗн аслӑ уй-хирӗсене тухса кайма хатӗр.

—  М иҫе трактӑр кӑларнӑ-ши талӑкне ҫакӑ савӑт?— 
ыйтрӗ пӗри ертелрен.

—  Хал)хи вӑхӑтра кунсерен вӑтам шутпа 144 трактӑр, 
154-шар мотор туса кӑларат,— тесе пӗлтерет Арифула.

Хытӑ тӗлӗнтерчӗ чӑптаҫ екскурсантсене трактӑр савӑчӗ. 
Б ӗсенчен чи ватӑраххи, Микулай пичче, кайрӗ тарӑн 
шухӑша:— Етем, етем... М ӗскер ҫеҫ тумаст-ши вӑл тӗн- 
чере? М ӗскер шутласа кӑлармаст-ши? Вӑл, лампӑ тавра 
вӗҫекен лӗпӗшсем пек, вӗҫе пуҫларӗ ҫӗр йӗри-тавра; 

ш ӗлӗт тӳпине тыткӑна илчӗ хӑй аллине; темиҫе пин 
ҫухрӑмран йунашар ларнӑ пек пӗр-пӗринпе калаҫат; 
<ҫӗр айӗнче те, шыв тӗпӗнче те, сывлӑшра та— етем. 
Вӑл халиччен никам пуҫ чикмен сӗм вӑрмансем хуш- 

'Шине йе ҫеҫен хирсем варрине ик-виҫӗ ҫулта халлапри 
пек хуласем тӑва-тӑва лартат; чуллӑ сӑрт-тусене 
ишет; ӗмӗртен усӑсӑр йухса выртнӑ пысӑк _ шывсене 
пӗвелесе хӑйшӗн ӗҫлеттерет. Ҫапла, ҫак тӗнчери чи 
хӑватлӑ вӑйсен вӑйӗ— етем шутланат иккен.

... Тӑван ӗҫхалӑхӗ, йепле ытарайми чӗртет вӑл тӑван 
>ҫӗршыва! Тӑват вӑл ҫӗнӗ пурнӑҫ, тулӑхлӑ, ирӗклӗ ҫутӑ 
пурнӑҫ.] М ӗскер: вӑл тӑват,  ̂мӗскер ӗҫлет—унӑн ӗҫӗ 

■ӗлӗкхи пек харама каймаст, пӗтӗмӗшпех хӑйне валрьи— 
хамӑр ваЛ)Л)И, хамӑрӑн пулас ӑрусем в ал ^ и  ӗмӗр ӗмӗр- 
лӗхе!— Ҫакӑн пек шухӑшсем ҫиҫӗм пек ҫиҫсе иртрӗҫ 
Микулай пичче пуҫӗнче. Тарӑн шухӑша кайнипе ӑна 
Арифуллан йулашки сӑмахӗ, вӑл Сталинградри трактӑр 
савӑчӗн 5 ҫуллӑх йубилейӗ пӗтӗм тӗнчене тӗлӗнтермеле 
чаплӑ пулса иртни ҫинчен калани, ыррӑн пуҫне кӗме- 
сӗрех  йулчӗ. Ҫав йубилей вӑхӑтӗнче пётӗм Сталин- 

л-рад хӗвел пек йалкӑшнӑ, пӗтӗм ӗҫхалӑхӗ савӑннӑ, 
чаплӑ уйав уйавланӑ.

* **
Трактӑр савӑтӗнче темӗн те пӗр курса хӗпӗртенӗ 

хыҫҫӑн, екскурсантсем тӑван уй-хире, тӑван йалсене,

тӑван производствӑна аса илнипе— Атӑл ҫине, тӑван 
Атӑлпа савӑнма пристӑне васкарӗҫ.

Сталинград пристӑнӗ Сухум пристӑнӗнчен кӑштах 
кайарах. Ҫак пристӑььрен Атӑл тӑршшӗнчи уй-хирсене 
хурҫӑ утсем пысӑк прахутсемпе ӑсанаҫҫӗ. Вӗсене ӗҫ 
кӗтет, ӗҫ, социалйсӑмла уй-хирти мухтавлӑ ӗҫ.

Атӑл ҫинче

Ҫталинград пристӑнӗнче пирӗн екскурсантсем „Карл"' 
Маркс“ йатлӑ пысӑк прахут ҫине лараҫҫӗ.

„Карл М аркс“ пристӑььрен, ҫиллес вӑкӑр пек мӑнкӑ- 
мӑллӑн мӗкӗрсе, васкамасӑр хускалчӗ. Вӑл, пысӑк вӑйӗпе 
мухтаннӑ пек, Атӑла ҫурмаран касса, Саратӑв йеннеле 
хӑлаҫланат. Екскурсантсене трактӑр хулинчен часрах 
комбайн хулине ҫитересшӗн хытӑран хытӑ кайма тытӑнат„

Ирӗкҫке, уҫӑ та канлӗ Атӑл тӑрӑх Аҫтӑрхан прахучӗ  
ҫинче ларса пыма. Ҫакӑн пек пулнӑ-и ӗлӗк?

Ӗлӗкхи вӑхӑтра пирӗн чӑптаҫӑсем пек ҫынсене Атӑл 
тӑрӑх савӑнса ҫӳреме те кун пулман. Пирӗн пулман. 
вӑл авалхи Атӑл.

Кивӗ Атӑл— хӗн-хурлӑ Атӑл. Кам ҫеҫ куҫҫулӗ тӑк- 
ман-ши, миҫе бурлак сӗвӗнсе ӳкмен-ши кивӗ. Атӑл хӗр- 
ринче? Миҫе купца сарман-ши хӑйӗн хырӑмне, мӗн чухлӗ 
тултарман-ши вӗсем хӑйсен кӗсйисене кивӗ Атӑл ҫинче 
тертленнӗ халӑх тарӗпе?

Кивӗ Атӑл— куҫҫуллӗ Атӑл. Аҫтӑрхантан Рыбинска 
ҫитийех пӗр салху кӗвӗлӗ йурӑ хуллен те хурлӑхлӑн 
тӑсӑлнӑ ун ҫинче. Вӑл куҫҫуллӗ, йунлӑ, хӗн-хурлӑх  
йурри! Аҫтӑрхантан Рыбинска ҫитийех ҫуртсӑр -йӗрсӗр. 
ҫӗтӗкӗн-ҫурӑкӑн тертленсе ҫӳренӗ унта вуншар пин 
ҫынсем, вӗсем пусмӑрти ӗҫхалӑх ывӑлӗ-хӗрӗсем пулнӑ.

Кивӗ Атӑл— йунлӑ Атӑл. Вӑхӑтпа^ вӑл хӳтӗленӗ пат- 
тӑр Ҫтенкӑна, хӑват панӑ Пӑкачав Йемелне те... Мӗнле 
паттӑрсем, мӗнле матурсем пулман-ши ун ҫинче нумай 
ӗмӗрте? Ҫав паттӑрсен хурлӑхлӑ та ҫиллӗ йуррисем  
аслӑ Атӑл тӑршшӗнчи уй-хирсемпе ҫӳлӗ тусене, хура  
вӑрмансене ҫӗнтерӳлӗн йанӑраттарнӑ. Ҫав йурӑсем и л -  
тӗннӗ инҫете.



* * *

Ҫӗнё Атӑл— чаплӑ Атӑл!
Кам ҫеҫ савӑнмаст-ши сан ҫинче, кам ҫеҫ хаваслӑ 

Ч1урӑ йурламаст-ши анлӑ кӑкӑрлӑ ҫутӑ хумусем ҫинче 
лайан кун? Кама савӑнтармаҫҫӗ-ши сан ирӗклӗ прахут- 
•сем, миҫе ҫын чӗрине ҫӗкленгермеҫҫӗ-ши вӗсем пайан 
^кун?

Ҫӗнӗ Атӑл—хаваслӑ Атӑл, савӑнӑҫлӑ Атӑл! Сан хулу- 
семпе аслӑ уй-хирсем тӑрӑх миҫе мӗлйун рабочипе 
колхозник савӑнмаст-ши, кам ырӑ курмаст-ши пайан 
кун? Пайанхи кун, есӗ йухса тухакан Ҫелигер кӳллинчен 
пуҫласа Каҫпи тинӗсне ҫитичченех пӗр йурӑ, ҫӗнӗ йурӑ 
тӑсӑлат, вӑл телейлӗ пурнӑҫ йурри.

Ҫӗнӗ Атӑл, ытарма ҫук Агӑл,— ирӗклӗ ӗҫхалӑхӗн  
С овет Атӑлӗ...

„Карл М аркс“ шыва хирӗҫ паттӑррӑн ыткӑнат. Анчах 
гшуни пӗртте паллӑ мар унӑн. Ҫулталӑкӗпех чӑпта ҫап- 
са йе уй-хир ӗҫӗсене ӗҫлесе ёш евнӗ хыҫҫӑн пит те 
ансат иккен аслӑ Атӑл тӑрӑх уҫӑлса ҫӳреме, аван-мӗн 
пысӑк прахугӑн класлӑ пӳлӗмӗсенче ларса пыма. Ик- 
кӗмӗш класри сарлака ҫулҫӑлӑ фигуссем айӗнче радио 
итлесе пынӑ чух ҫав тери ырӑ та канлӗ. Мускав кон- 
церчӗ тарӑн шухӑша йарат ҫамрӑка. Шурӑмпуҫ килнӗ 
чух шур пӗркенчӗклӗ ҫӗмӗрт ҫинчи ачаш шӑпчӑкла 
йурлакан актриссӑ сасси чӗрене тивсе вырнаҫат.

Аслӑ Атӑла сисӗнми карӑнса килнӗ тӗттӗм каҫ чар- 
шавӗ витсе лартат. Прахут шунӑ май тӗттӗм ҫыран 
хӗррисенчен симӗсӗн-кӑвакӑн ҫӗнӗрен ҫӗнӗ курӑвса пы- 
ракан майак хунарӗсем куҫа ачашлаҫҫӗ. Вӗсем хӑйсем  
патне кӑчӑк туртнӑ пек туйӑнаҫҫӗ.

Пит те аван тӗттӗм ҫӗрте ҫав вӗлтӗрти вут ҫут- 
тисене палубӑ ҫиячен пӑхса пыма. Лӑпкӑн вӗрекен 
ӑшӑ ҫилӗ тулли нит-куҫа йӑвашшӑн сӗртӗнсе ачашлат. 
Кӑмӑла уҫса ҫӗклентерет вӑл, хэваслантарат лӑпкӑ 
гӳлек каҫ. Ҫывӑрас та килмест. Анчах та ҫавах, кунпа 
ҫёрӗн санкунӗсене пӑхӑнса, ҫӗрле выртса канмалах.

—  Ыран Саратӑв хулине ҫитетпӗр. Унта комбайн 
савӑчӗ пур теҫҫӗ. Сталинградра трактӑр савӑтне курса

тӗлӗнтӗмӗр. Саратӑвра комбайн савӑтне курасчӗ тата. 
Вара ҫитет... Ну, кӗрсе выртар пул>. Ирччен ҫывӑрас, 
канас,—тет Микулай пичче, палубӑ ҫинче хӑйпе калаҫса 
ларакан Йаргейӗв Ваҫилине.

— Вӑхӑт чылай кӗҫӗр. Выртсан та йурат. Ыран 
каллех Саратӑвра ҫӳреме вӑй пухар,— тесе хурат ӑна 
Йаргейӗв.

Тӗттӗм ҫӗрле палубӑ ҫинче шакӑлтатсз калаҫса лара- 
кан чӑптаҫӑ екскурсантсенчен пуринчен малтан ватӑрах- 
хисем, Таниле Микулипе Йаргейӗв, кайутӑсене кӗрсе 
кайаҫҫӗ.

Тӗттӗм пулин те, вӑхӑт чылай пулин те Праски, 
Сан^ка, Лавренти тата ытги ҫамрӑксем те палубӑ ҫинче 
татах чылай ларса йурату халлапӗсене ҫаптараҫҫӗ.

* **
Саратӑв, Куйбышӗв, Ул>йанӑвск, Хусан хулисем хыҫа 

тӑрса йулнӑ. Прахут малтанхи пекех хӑватлӑн иш се 
Чӑваш республикин ҫӗрне ҫитсе кӗрет. Кӗҫех Шупаш- 
кара ҫитмеле.

Акӑ Атӑлӑк сылтӑм йенче, сӑртлӑ ҫыран ҫинче, чӑ- 
ваш чӗлхине, чӑваш йурри-кӗввисене пӗтӗм тӗнчене 
сывлӑш урлӑ саракан ҫӳлӗ радиомачтӑсем курӑнса 
кайаҫҫӗ. Ҫаксене курсан, палубӑ ҫинчи екскурсантсем  
тата тепӗр хут хӗпӗртерӗҫ. Айакран курӑнакан Атӑл 
хӗрринчи пысӑк ҫуртсем каллех пӗтӗм курса иртнӗ 
хуласене аса илтереҫҫӗ.

Хыҫра: трактӑр хули— Сталинград, комбайцлӑ— Сара- 
тӑв, цемӗнтлӑ—Вол^ск, Атӑлӑн Самар кукӑрӗ, чуллӑ 
Ж игули сӑрчӗсем; чӑнкӑ ҫыран хӗрринче вӑлтапа пулӑ 
тытса ларакан стариксем; кимӗ ҫинче виҫҫӗн-тӑваттӑн 
ларса купӑс кӗвви тӑрӑх йурра шӑратакан ҫамрӑксем; 
чаплӑ хула— Куйбышӗв; Ленин ҫуралнӑ— Ул>йанӑвск 
(Чӗмпӗр); Хусан —  Тутар республикин чӗри — историлӗ 
хула. Хыҫра пурӗ 28 пысӑк хула! Хыҫала, инҫете тӑр- 
са йулнӑ ӗмӗр манми йем-йешӗл Кавказ та. Вӗсенче 
кашнийӗнчех пулнӑ, кашнийӗнчех тем те пӗр курнӑ. 
Вӗсенче пуринчен те чӗрӗ пурӑнӑҫ, ӳсекен, сарӑлакан 
ҫутӑ пурӑнӑҫ, пысӑк строитёлствӑ. Пур ҫӗрте те пӗр

хаваслӑх, пӗр йурӑ, пӗр йурату, пӗр савӑнӑҫ. Аслӑ 
ҫӗршыв. Чечеклӗ ҫӗршыв. Тӗреклӗ техӑватлӑ, телейлӗ  
ҫӗршыв!

„Карл Маркс“ Шупашкар пристӑнне ҫитсе чарӑнат. 
Йем-йешӗл ҫыран, йем-йешӗл бул^вар— ҫуралнӑ ҫӗршыв.. 
Чапайӗв ҫуралнӑ ҫӗршыв, тӑван Шупашкар.

Микулай пичче тарӑнӑн сывласа илчӗ.
—  Савӑнӑр, ачасем, савӑнӑр... аван ҫаврӑнса ҫитрӗ- 

мӗр. Ҫапла тӗнче кӑтартса ҫӳресе тӑн-пуҫа уҫма май 
панӑшӑн, халӗ ёнтӗ пирӗн партипе Совет влаҫне тата 
хамӑрӑн Чӑвашкул^промсойуза чӗререн тавтумали ҫеҫ  
йулчӗ,— терӗ вӑл прахут ҫинчен тухма алӑк умне пу- 
хӑнса тӑнӑ йулташӗсем ҫине пӑхса.

—  Тавтумала, тата хамӑр производствӑна халччен- 
хинчен ик-виҫӗ хут ытла ӳстермеле,— хушса хуратунпа  
йунашар тӑракан Лавренти.

—  Ҫаплах ӗнтӗ, тӗрӗс ку,— сӑмах хуш рӗҫ Праскипе 
Са№,ка та, ҫав вӑхӑтрах пристӑьь ҫинеле тухакан халӑх 
ушкӑнне пӗрлешнӗ хӗрсем.

* **
Екскурсантсем Щупашкара ҫитсен, вёсене чысласа ка- 

лаҫу туса ирттермех Чӑвашкул^промсойуз правленийӗ 
савӑнӑҫлӑ лару тӑват.

Ку савӑнӑҫлӑ ларура чӑптаҫ екскурсантсем Кул^пром- 
сойузра ӗҫлекенсене хӑйсем мӗн-мён курни ҫинчен, 
екекурҫҫи Совет ҫӗршывӗн строитӗлствипе паллашма 
пулӑшни ҫинчен кала-кала параҫҫӗ. Вӗсем хӑйсене  
екскурҫҫине йанӑшӑн тавтӑваҫҫӗ, ҫакӑнпа пӗрлех тата 
чӑпта ҫапас ӗҫе татах вӑйлӑлатса ӗҫе лайӑхрах та паха- 
рах туса пыма сӑмах параҫҫӗ. Пуринчен малтан Амур- 
цӗв Лавренти калат:

—■ Мана правлени екскурсантсен ушкӑнне лайӑх пӑх- 
са ҫӳресе, вӗсене сывӑ та чипер халлӗн илсе таврӑнма 
хуш са йачӗ. Хам ҫине хунӑ задачӑна епӗ лайӑх пур- 
нӑҫа кӗртрӗм тесе ш утлатӑп,— тет Лавренти, хӑйӗн 
кӗске отчот пек сӑмахне вӗҫлесе.

Амурцӗв хыҫҫӑн Кириле Петӗрӗ сӑмах илет. Петӗр 
Ҫӗрпӳ районӗнчи чӑпта ӗҫӗн ударникӗ—изобретатӗл.

Вӑл тӑлӑхгӑн, никам пӑхакансӑр нушаланса ӳснӗ ҫам- 
рӑк ҫын.

— ...Епӗ шухӑшласа кӑларнӑ станук чӑпта ҫапас ӗҫе  
яумай ҫӑмӑллатрӗ теҫҫӗ. Уншӑн епё хам та ҫав тери 
хёпӗртетӗп.

...Ҫак екскурҫҫи хыҫҫӑн, епӗ малашне хамӑн ӑс-ха- 
лӑма пӗтӗмпех чӑпта ӗҫне татах та ытларах лайӑхла 
тассиш ӗн хума сӑмах паратӑп,— тет вӑл хӑйӗн сӑма 
хӗнче.

Унтан Праски Ф едорӑвнӑ тӑрат:
—  Хӑраса, иккӗленсе тӑтӑм епӗ малтанах ку инҫетри 

•ҫула тухса кайиччен. Анчах та кайни питӗ усӑлӑ пулчӗ. 
Ӑнланма та пултарайман епӗ халиччен Совет Сойузӗн  
аслӑ ҫӗршывӗпе унӑн чаплӑ хулисем ҫинчен. Халӗ 
ӗн тӗ нумай хуласене, тӗрлӗрен ҫӗрсене хамӑр куҫсем- 
пех ҫитсе курса килтӗмӗр. Нумай пӗлтерчӗ, нумай тӑн- 
пуҫа уҫрӗ ку екскурҫҫи. Мӗн курни-илтнисене епӗ  
ӗмӗрне те манас ҫук... Пире ку екскурҫҫийе хамӑр 
-ӗҫсене ударлӑн туса пынӑшӑн йатӑр пулсан, епӗ хам 
йенчен чӑпта ҫапас ӗҫе малала ӗнтё тата ик-виҫӗ хут  
ытла ӳстерсе, тӗртекеш чӑптасен пахалӑхне те татах 
лайӑхлатма тӑрӑшӑп. Ӗлӗкхи вӑхӑтра чӑпта ӗҫӗнче ку- 
лаксем тӳлекен укҫа тӗпренчӗкӗшӗн ҫеҫ ҫӗрён-кунӗн, 
хӗлӗн-ҫӑвӗн хура пӳртрен тухмасӑр пӑчӑхса ӗҫлесе лар- 
нипе те выҫӑлӑ-тутӑлӑн ҫеҫ пурӑнатгӑмӑр пулсан, халӗ 
ӗнтӗ укҫине аван тӳлеҫҫӗ, лайӑх ӗҫлесен премисем 
параҫҫӗ, ҫитменнине тата Совет ҫӗрӗ тӑрӑх ҫӳреттерсе  
ҫут тӗнчепе паллаштараҫҫӗ. Пӗркуннех каларӑм епӗ: 
ӗлӗк пулсан, хамӑр Трак районӗнчен ҫакӑнти Шупаш- 
кара та килсе курайас ҫук. Халӗ акӑ тӗнче хӗррине—  
Кавказа кайса килтӗмӗр... Тав Совет влаҫне! Тав пар- 
тийе! Тав Чӑптапромсойузне, пирӗн ӗҫе хак хунӑшӑн!.. 
— тесе хучӗ Праски, савӑнӑҫлӑ пит-куҫӗпе ҫутӑ хӗвел- 
пек йӑлкӑшса илсе.

Праски хыҫҫӑн ыттисем те каласа пачӗҫ. Анчах та 
вӗсен сӑмахӗсем пурин те пӗр майлӑрахах пулса пычӗҫ. 
Праски майлах^ каларӗ ватӑ Микулай пичче те, ҫавӑн 
пекех каларӗ Йарки Ваҫили те, ҫаплах каласа пачӗҫ 
Саь^ка, Ҫтенке Елекҫейё тата ыттисем те. Пурте вӗсем

«■
екскурҫҫи хӑйсене пысӑк усӑ панине, ертелре ӗҫлекен  
чӑптаҫӑсен ӗҫӗ ӗлӗкхинчен темиҫе хут ҫӑмӑлланнине 
каласа, малашне тата ытларах пикенсе ӗҫлеме сӑмах  
пачӗҫ.

Савӑнӑҫлӑ пуху савӑнӑҫпах саланат.
Лару пётнӗ хыҫҫӑн, Чӑвашку-ьпромсойуз хӑйӗн паха 

ударникӗсене ҫӑмӑл машинсем ҫине лартса, пурне те  
харпӑр хӑй килӗсене ҫитех ӑсатат.

